
Vaaiga Taula’i 2025 

Ia avea ma auaunaga tau eletise e faatumauina pea le lelei atoatoa, i le Pasefika  

 

Vaaiga Taula’i 

Siitia le mauaina e tagata uma o Samoa, ole eletise lelei atoatoa ma gafataulimaina.  

 

Mau Tauave 

Ia tuuina atu ma faatumauina le lelei atoatoa o le eletise ma le auaunaga lautele, e ala i le faaaogaina o metotia 

fou, tumau le lelei atoatoa ma ia mautu atinae e tali atu i suiga o le tau, e ala i le galulue faipaaga ma ana tagata 

faatau ma i latou uma e i ai sao i lenei auaunaga, e lagolagoina le atinae o Samoa. 

 

 

TUATUSI O LE OFISA 

Fogafale 5 – Maota o Tui Atua Tupua Tamasese Efi, SOGI, APIA. 

 

TUATUSI I LE FALEMELI 

Pusa Meli 2011 l APIA, SAMOA 

 

MO NISI FAAMATALAGA 

T: +685 65 500 l F: +6685 23 748 l U: www.epc.ws l I: epc.info@epc.ws  

PULEGA A LE FAALAPOTOPOTOGA MO LE TAUSAGA FAALETUPE 2021 – 2022 
KOMITI FAATONU PULEGA 
Leasi Vainalepa Galuvao  
TAITAIFONO 
 

Faumui Tauiliili Iese Toimoana 
Pule Sili 
 

SUI KOMITI FAATONU 
Asi Sagagauatasi Keve Tunupopo  
Alo Lomitusi Pilimase Tyrell  
Lilomaiava Filifilia Iosefa  
Tapuala Letoa Ulupale Fuimaono  

Tu’u’u Tauiliili Ekiumeni Fauolo 
Pule Vaega o Gaosia le Eletise  
(Toe tofia Iuni 2022) 

Tupa’i Latusela Posi 
Pule Vaega o Faasoasoaina le Eletise 

Taitaifono – Soākomiti o Tupe, Suetusi Faalotoifale & 
Lamatiaga.  
Lilomaiava Filifilia Iosefa  
Sui Faatonu – Tapuala Letoa Ulupale Fuimaono  
Sui Tutoatasi – Mulitalo Lealali Mapu Mulitalo  

Papali’i Jovesa Ah Kuoi  
Pule Vaega o Atinae & Faatinoga Lelei Atoatoa 

Faumui Tauiliili Iese Toimoana  
PULE SILI  
Faatonu (ex-Officio)  

Asiata Tafu Salevao (amata aso 10 Iulai 2023) 
Pule Savaii 
Fonomaitu Fiu Moeona Leo (faamavae 8 Iuni 2023)  
(Ex –Pule Savaii)  

 Afamasaga Victor Elia Afamasaga 
Pule Vaega o Faatonutonu Fuluasou 

Palelēmafuta Sofia Silipa 
Pule Vaega o Tupe 
 

 Ta’aiseuga Jason Hisatake (amata aso 17 Iulai 2023)  
Pule o Auaunaga mo Tagata Faigaluega 
Punafelutu Toleafoa Tuiafelolo Luamanuvae A John 
Stanley (faamavae 27 Ianuari 2023)  
(Ex-Pule o Auaunaga mo Tagata Faigaluega)  

 Fesola’i Edwin Ulberg 
Pule Faamaumauga Faatekonolosi 

 Pule Auaunaga tau Tulafono –vacant 
 
Tualāmalii Wendy Pogi (faamavae Aso Setema 2023)  
Pule Auaunaga tau Tulafono 
 

 Lealataua Sophia Laifai Oloapu 
Pule Vaega o Suetusi Faalotoifale 

LIPOTI A LE TAITAIFONO 

O le maea ai o le tausaga faa-le-tupe 2022-2023 le aso 30 o Iuni, e tuuina atu ai se aoaotetelega o le tulaga o 
galuega faatino a le Faalapotopotoga Malosi Faa-eletise i lona lipoti 41 e tusa ma aiaiga faatulafonoina a le Malo 
o Samoa. E le natia le feagai ai pea ma luitau e afua mai i le tuuina i lalo i le 20% o le tau o le eletise e tauala ai se 
faamama avega a le Malo mo tagatanuu faatasi ai ma le si’itia maualuga o le tau o le suau’u ma le tele o suiga le 
maalofia I le tau o oloa o loo faaaogaina I galeuga faaeletise. O nei itu uma, sa oo ai le Faalapotopotoga i se tulaga 
ma’ale’ale e pei o le faaauauina o -o tupe le mau’a sa faamauina, e tusa o lona aofa’i ma le $54miliona. 

Aafiaga o Tupe maua a le Faalapotopotoga  

O le tausaga faa-le-tupe lea sa faamaeaina i le aso 30 Iuni 2023, sa faapea ona tulai mai tulaga o tupe sa tatau ona 
avea ma tupe galue toe faaolaina mai lalo vaega o tupe maua a le faalapotopotoga le $58miliona. O se aofaiga ua 
sili atu pea faatusatusa I tausaga ua tuana’i, ae afua mai ona o le faatinoina o le pasene i le tau o le eletise lea sa 
avea ma faamama avega mo le atunuu. E ui nei luitau, ae sa taumafai lava le Faalapotopotoga e gafataulimaina le 
faasoasoaina tatau ina ia faaauauina pea tulaga o poloketi tetele, galuega tau noatiaga o nuu ma afioga ma le 
taumafai ia mautinoa le ausiaina o manulauti tulituliloa faapea ai auaunaga tuuina atu a le Faalapotopotoga. 

FAATUPEGA 

E tusa ma le $54 1miliona le tupe le mau’aa le faalapotopotoga i totonu o lenei tausaga faa-le-tupe e afua mai le 
fuafuaga a le Malo mo le faaitiitia o le tau o le eletise i le 20%. O le maualuga o le tupe le mau’a e tusa lea ma le 
149% pea faatusatusa i le tausaga ua mavae, e nao le $22miliona (2022) le aofaiga sa iai. O le faatinoina o lenei 
faamama avega i le tau o le unite o le eletise na tulai mai le aofai o le tupe sa tatau ona avea ma tupe galue toe 
faaolaina mai lalo o vaega tupe maua a le Faalapotopotoga e tusa ma le $58 2miliona. O nisi nei o luitau sa feagai 
ma le Faalapotopotoga o nisi o vaega ua lisiina atu lalo, 

 Faamauina le tulaga o le faaitiitia ai o le malosiaga faaaogaina ai le suavai ona o tulaga o le utiuti o timuga 
palasi ma le taumatemate o suiga o le tau mai lea taimi ma lea taimi. O lea tulaga na vaaia ai le matutu o 
nisi o vaitafe ma a’afia ai taumafaiga a le Faalapotopotoga e ala lea i le faaaogaina o nei maloisaga 
faafouina. E ui i lea, sa galulue pea le vaega loo gafa ma le gaosiaina o le eletise ma le mataituina lelei o 
itu e aputiputi ai aseta a le Faalapotpotoga o lo’o faaaogaina e tapu’e ai le suavai ina nei faaleagaina ona 
o le utiuti i le suavai maua. 

 O le palasi ai lalo o le eletise maua mai malosiaga faafouina o le suavai faatasi ai ma le oso maualuga ai 
o le manaomiaga o le eletise I le 10%, na avea ma ala na siitia ai le tulaga o le suau’u faaaogaina e tusa 
ma le 13% poo le14miliona iunite (kwhs) peā faatusa i tausaga ua mavae. O le tau o le suau’u mo le 
tausaga faa-le-tupe ua lipitoina e tulai mai se tulaga maualuga e $108.8 miliona, tusa lea ma le 51% sa 
sili atu ai mai le tau sa iai le tausaga ua mavae. 

MALOSIAGA FAAFOUINA 

O lo’o faapea ona faatumauina le naunautaiga o le Faalapotopotoga ina ia sailia pea faiga paaga ma pisinisi o lo’o 
fausiaina tulaga o malosiaga faafouina, aua lava le tau faataugofieina o le tau o le eletise mo tatou tagata, faapea 
ai ma le faatupulaia ai o pisinisi faapenei i totonu o le atunuu. 

Le faagasologa o le   tausaga faaletupe, sa faamauina ai le siitia o le tulaga o le eletise faafouina gaosia i le 
189,757,533kWh, o se siitaga e tutusa ma le 10% peā faatusatusa I le 171,513,430kWh sa faamauina i le tausaga 
ua mavae. O le tulaga o le eletise gaosia mai le suau’u sa fai si maulauga pe tusa ma le 130,814,510 kWh poo 
le13% ua si’itia ai peā faatusa i le 113,730,130 kWh sa iai i le tausaga talu ai. Sa faamauina foi le iai o se siitaga i le 
tulaga o malosiaga faafouina mai le 57,728,230 kWh i le 58,939,880 kWh e afua mai le maualuga o le pasege mo 

                                                           
1 Faamatalaga Vaega Faatonu..itulau 15 
2 Faatamalaga o Tupe Maua ma Tupe Faaaoga ma Isi Tupe Maua..itulau 19 

malosiaga gaosia mai le suavai. O le aofaiga o le pasege ua maualuga ai tulaga o le eletise gaosi mai maloisaga 
eseese e tusa ma le 31% ua siitia ai peā faatusa i le 34% o le taoaofai na iai le pau i le tausaga ua mavae. 

 O le sao lava ia o  malosiaga gaosi mai le suavai e tusa lea ma le 62% o le tauaofaiga atoa, e ese mai le 19% o lo’o 
gaosi mai isi malosiaga faafouina a le EPC, pei o le la ma le savili. O le faaiuga o le tausaga ia Iuni 2023, na tulai mai 
ai tulaga o le eletise mai malosiaga, ile 58.8 miliona MWh (ua faaitiitia ai I le 18.1MWh ) poo le 31% o le 
tuufaatasiga o eletise gaosi (10% maualalo).  

Kamupani Tutoatasi o Gaosi le Eletise mai Malosiaga Faafouina (IPPs) 

E 18.7miliona MWh le eletise gaosi mai le malosiaga o le la, mai kamupani tutoatasi (IPP), ua palasi laititi mo le 
eletise gaosi i lea tausaga. E ui ina faatuatuaina pea le faaaogaina ai o malosiaga o le la mo le Faalapotopotoga ma 
ana paaga faatau, o le fetuunaiga o loo iai konekarate (Power Purchase Agreement) o loo manaomia le toe iloiloina 
ina ia faaitiitia le tau i se tulaga talafeagai ma mautinoa le faatumauina I loga tulaga lelei. O loo taumafai le 
Faalapotopotoga ina ia toe faaleleia tulaga o le faatauga o poloketi mo malosiaga faafouina, ina ia mautinoa 
feutanaiga tau tupe, e gafatia ma tuuina atu taunuuga pito sili ona lelei mo le Faalapotopotoga ma ana paaga 
faatau.  

Atina’e Malosiaga Faafouina 

O loo faapea ona tumau le nanautaiga o le Faalapotopotoga e faaauauina le faia o paaga lelei ma nisi o kamupani 
maoti e ala i le faatalatalanoaina o tulaga o Power Purhase Agreement. O le manulauti o loo iai le vaai taulai ina 
ia mafai ona tilivaina atu le eletise mai malosiaga faafouina pe tusa ma le 70% mai le tatou auaunaga i le tausaga 
2031. Pe tusa ma le fa (4) ni kamupani loo faia pea feutagaina ma le EPC i ni maliliega e mafai ai ona latou fausiaina 
mai eletise I soo se ala o malosiaga faafouina ma faatauina mai i le Faalapotopotoga. 

O loo vaai totoa pea le Faalapotopotoga i tulaga o le faafoeina o nei vaega uma ina ia mautinoa le faatumauina ai 
o le lelei o le eletise e tuuina atu ma aua nei avea ma vaega e siitia ai le tau o le eletise ma aafia ai tulaga o tatou 
paaga faatau o loo faaaogaina mai lea taimi ma lea taimi. O lo’o faatino uma nei tulaga ina aua nei afaina pe siitia 
ai le tau o le eletise ma ia manuia ai ele Faalapotopotoga i ana fetu’unaia tau tupe. 

Pulega Lelei 

E tusa ma aiaiga o faatulafonoina ai galuega a Faalapotopotoga taitasi, sa tuuina atu e le Faalapotopotoga o 
Malosiaga Faa-eletise i totonu o le Palemene lana ripoti faa-le-tausaga 2021-2022 i le masina o Ianuari 2023. E le 
gata i lea, ao lipoti faa-le-kuata o loo faaooina atu i le Matagaluega o loo gafa ma le mata’ituina o galuega ofisa 
maoti a le Malo.  

O totonu lava o lenei tausaga faa-le-tupe ua ripotiina le sefulu (10) fonotaga a le Komit Faatonu sa faatinoina, tasi 
(1) fonotaga faapitoa, ae sefulu lima (15) fonotaga a soa komiti sa faia. 

UPU FAAIU 

E lagona lava se faatauvaa e avea ai lenei laolao oute faaleoina ai le loto faafetai o le Komiti Faatonu a le 
Faalapotopotoga Malosiaga Faa-Eletise agai i le Malo o Samoa e tusa ma le latou lagolagosua i galuega faatino o 
le tausaga faa-le-tupe 2022-2023. E le lilo le tele o faafitauli ma luitau sa feagai ai ma le Pule SIli, Pulega aemaise 
le aufaigaluega e ala i le tautuaina o tagata nuu o Samoa atoa. 

E faaleoina foi le faafetai i paaga faa-le Malo aemaise paaga o lo’o fesoasoani i le faatupega o nisi o poloketi 
faaauau a le Faalapotopotoga aua lava le atina’eina o Samoa. E le gata i lea, o tatou tagata/paaga faatau e ala i le 
lagolagosua i lenei tausaga atoa. 

Faaiuina se faamatalaga, e momoli le agaga faafetai i le Pule Sili ma le Pulega aemaise le aufaigaluega atoa a le 
Faalapotopotoga. Talitonu o le atoaga o se auaunaga loo i le Tapaau Sili ae tumau pea iai tatou se faatauvaa e vaai 
taula’i ai pea i luma soo se ala e faaleleia atili ai le tatou auaunaga ma le tautuaina o Samoa e ala ise tautua tatou 
te ofoina atu. 

 

Ma lo’u faaaloalo tele, 

 

 

Leasi Vainalepa Galuvao 

Chairman 

EPC Board of Directors 

LIPOTI A LE PULE SILI 
E tuuina atu le Lipoti Faaletausaga a le Faalapotopotoga Malosi Faaeletise lona 41, mo le piriota faaiuina i le aso 

30 Iuni 2023, e pei ona aiaia ai lalo o le Tulafono o Faalapotopotoga a le Malo (Faatinoga ma Tali Atu) 2001.  

1. Galuega Autu 

Galuega Ausia 

Faapipi’iina o Fua Savili i Mt. Lepue.  
O le faapipi’iina o Fua Savili i Mt. Lepue, o le tasi lea o galuega faatino a le Faalapotopotoga i le faaleleia ma le 
atina’eina o Malosiaga Faafouina ina ia mafai ona faataunuuina le sini o le ausia o le 70% o Malosiaga Faafouina i 
le tausaga 2031. O lenei naunautaiga ina ia faaitiitia ai le faamoemoe o le tatou atunuu i Malosiaga o loo maua 
mai i suauu faatau, ma le puipuiga o le siosiomaga ina ia gafataulimaina ma lelei mo tagata i le taimi nei ma le 
lumana’i. O loo faauau pea le sailiga a le Faalapotopotoga i ni auala o Malosiaga Faafouina e sili ma lelei e ese mai 
i Malosiaga mai le La ma le Vai, o lea ua autilo ai e faaogaina le Mt. Lepue ma nofoaga e fausia ai se poloketi mo 
Malosiaga e maua mai le savili. Ona o le lē atoatoa o faamaumauga sa faamauina mai i fua savili sa faapipiiina 
muamua, lea ua manatu ai le Faalapotopotoga o lea faapipiiina o ni fua savili e tusa ma le 60 mita le maualuga i 
Mt. Lepue ina ia faamausali ai faamaumauga pueina mai i malosiaga maua mai le savili.  

O lenei galuega sa faatinoina ile masina o Iulai 2022 e le Konekarate sa patino iai lenei galuega, faatasi ai ma le 
fesoasoani a le Vaega o Atina’e ma Galuega Faaleleia Atoatoa a le Faalapotopotoga.  

Faamanatuina o le 50 Tausaga Iupeli Siliva a le Faalapotopotoga Malosi Faaeletise. 
Ao avea ai pea le Faalapotopotoga ma ofisa tutoatasi i le gaosiaina ma le tufatufaina atu o le eletise mo Samoa i 
le afa senituri, sa tapenaina ai e le Faalapotopotoga sauniga eseese e talisapaia ai ma faafetaia ai le auaunaga a i 
latou uma sa feagai ai ma le faatinoina o galuega a le Faalapotopotoga. E ui ina itiiti lenei faatinoga, ae taua lava i 
le faamanatuina ma le faatauaina o sini ma faamoemoe sa ausia e le Faalapotopotoga ao feagai ai ma le tautuaina 
o le atunuu. Sa faaiuina sauniga o le faamanatuina o le aso fanau a le Faalapotopotoga i le fiafia e faataua ai tagata 
faigaluega i le Aso 20 o Tesema 2022.  
  
Faapipiiina, Faaolaina ma le Sui ina o Masini Faaliliu Eletise (Transformer) o Afi Vai a le Fale o le Fee.  
I le tausaga 2022 sa feagai ai vaega e galue faapitoa ma faafitauli alia’e mai i masini faaliliu eletise (power 
transformer) o Afi Vai ile Fale o le Fee, ma sa faatino ai se galuega e sui ai nei masini. Na faatinoina le suiga ma le 
faapipiiina o nei masini faaliliu eletise ma faamae’aina ia Ianuari 2023. E valu (8) masina na faatinoina ai lenei 
galuega ma faamautinoa ai le ola lelei pea o nei masini aua le gaosiaina ma le tufatufaina o le eletise mo Samoa.  
 
Sifi ina o nofoaga o laina 33KV i le Talafatai i Sasae.  
Sa feagai le Vaega o Faasoasoaina o le Eletise ma le sui ina o tulaga o laina 33KV i talafatai i Sasae. O lenei galuega, 
na afua mai i se taumafaiga e faafaigofie ai ona fai galuega faaleleia le auala e agai ai i luga o mauga o lo’o iai laina. 
Sa faai’u ma le manuia lenei galuega.  
 
Sainia o Faamaumauga o Maliliega ma le Aoga Ausetalia (APTC). 
Sa sainia e le Faalapotopotoga o Malosi Faaeletise ma le Aoga Ausetalia (APTC) se Faamaumauga o Maliliega e 

galulue faatasi ai i aoaoga e faaleleia ai le auaunaga ma le gata i lea, o tomai ma agavaa o le Aufaigaluega. O lenei 

maliega o se fesoasoani mai o le Malo o Ausetalia e ala i le Matagaluega o Va i Fafo ma Fefaatauaiga. O Sini Autu 

e aofia ai le faaa’upegaina o tomai o tagata faigaluega ina ausia ai galuega ma agavatau a le Faalapotoptoga o le 

“Ia tuuina atu ma faatumauina le lelei atoatoa o le eletise ma le auaunaga lautele, e ala i le faaaogaina o metotia 

fou, tumau le lelei atoatoa ma ia mautu atinae e tali atu i suiga o le tau, e ala i le galulue faipaaga ma ana tagata 

faatau ma i latou uma e i ai sao i lenei auaunaga, e lagolagoina le atinae o Samoa” 

 

O le faiga-paaga a le Faalapotopotoga ma le Aoga Ausetalia (APTC) e lē fou, ae ua avea le sainia o lenei maliliega 

ma auala e faamautu ai le faaauauina o lenei taumafaiga o le Faalapotopotoga ma le Aoga Ausetalia (APTC) nei 

ma tausaga o i luma.  

Fuafuaga Autasi 
E tusa ai ma le Tulafono o Faalapotopotoga a le Malo (Faatinoga ma le Tali Atu) 2001, sa tuuina atu e le 
Faalapotopotoga lana Lipoti Faaletausaga mo le Tausaga Faaletupe 2021-2022 i le Ofisa o le Failautusi a le Fono 
Aoao Faitulafono ia Fepuari 2023, e faatasi ai ma Lipoti Faalekuata sa tuuina atu i le Matagaluega o 
Faalapotopotoga a le Malo.  
 

Lu’itau i le Faatinoga o Galuega 

Ua faailoa atu i lalo luitau sa feagai ma le Faalapotopotoga i lenei Tausaga Faaletupe; 

i. O le faafitauli tele i le Faalapotopotoga o le fa’apauina o le tau o le eletise i le 20%. Ua faamauina le $59.2 
3miliona tala tupe le mau’a ua iai nei le Faalapotopotoga i le faaiuga o lenei tausaga faaletupe, e tusa ma 
le $39.9 miliona le faasiliga i le tupe le mau’a sa iai le tausaga faaletupe ua mavae atu.  
 

ii. O le tino i tupe sa foaina e le Malo mo galuga CSO i le tausaga 2022/2023 e $1 miliona tala, mai le $4 
miliona tala sa foaina i le tausaga faaleptupe ua mavae. I le faaiuga o lenei Tausaga Faaletupe ia Iuni 30, 
2023, ua oo i le aofaiga e $2.2 miliona le aitalafu o galuega CSO ma o le a avea ai ma tulaga e aafia ai 
galuega faatino a le Faalapotopotoga.  
 

iii. O fesuisuiga o le tau ua aafia ai le faagaioina o Fale-afi vai, ona o le tulaga i le utiuti o le suavai i vaitafe 
aemaise lava le leai o ni timuga.  

 
iv. O le siitia pea o le tau o le suauu ua fai lea ma popolega i le Faalapotopotoga ona o tulaga o le siitia ai foi 

lea o le tau o le gaosiina o le eletise. A tuufaatasi ma le utiuti o le suavai ona o le leai o ni timuga, ona 
avea ai lea ma se faafitauli tele ona o lea faamoemoe le gaosiina o le eletise i afi ola i le suauu. E 51% le 
siitaga o le tau o le suauu i lenei Tausaga Faaletupe pea faatusatusa atu i le Tausaga Faaletupe ua mavae 
ma faaopopo ai ma le itiiti o le eletise gaosi mai afi vai, ua avea lea ma aafiaga i le paketi a le 
Faalapotopotga.  
 

Aitalafu a le Malo 
i. O le aofaiga o le aitalafu a le Malo i le faaiuga o le tausaga faaletupe e $3.7m. E aofia ai pili moli e $2.2 

miliona. 
ii. O le tuai ona totogi mai eletise faaoga e Matagaluega ma Faalapotopotoga a le Malo, ua oo i le tulaga o 

le silia ma le 30 aso.  
iii. O le tuai pea ona toe totogiina mai o Lafoga o le VAGST ma o lona aofaiga i le faaiuga o lenei Tausaga 

Faaletupe ua $35.7 miliona.  

                                                           
3 Faatamalaga o Tupe Maua ma Tupe Faaaoga ma Isi Tupe Maua.. puipui (10&15)itulau 19 

2. Faatinoga o Galuega 

Gaosiaina o le Eletise 

O le eletise sa gaosiaina i le faaiuga o le tuasga faaletupe e tusa ma le 189,757,533 kilouati i le itula, o se 
faaopopoga 10% mai le 171,513,430 kilouati ile itula i le tausaga ua tuanai. O le aofaiga o le eletise sa gaosiaina 
mai i le suau’u  ua faasilia mai le 113,730,130 kilouati i le itula, i le tausaga ua tuanai, i le 130,814,510 kilouati i le 
itula, o se faasiliga e tusa ma le 13%. O le aofaiga o le eletise gaosi mai i malosiaga faafouina ua faasilia mai le 
57,728,230 kilouati i le itula i le tausaga ua tuanai, i le 58,939,880 kilouati i Ie itula, e afua mai eletise gaosi mai i 
Afi Vai ma ausia ai le 31% o le aofaiga atoa o malosiaga faafouina, e faatusa i le 34% sa iai o e le tausaga ua tuanai. 
O le aofaiga o le eletise gaosi ua faalauteleina atu i le Siata 01 ma le Siata 02 o loo i lalo.  

Siata 01 : Eletise Gaosi ile Motu/Malosiaga  

 

Siata 02: Eletise Gaosi  

Paaga o Faaaogaina le Eletise & Eletise Faaaoga 

I le mae’a ai o Iuni 2023, sa faamauina ai le aofaiga o paaga o faaogaina le eletise e 43,424, o se siitaga 3 pasene 
mai le tausaga ua tuanai. E aofia ai paaga o loo faaogaina le eletise totogi muamua e 41,789 ma le 1,635 o 
faaogaina le eletise totogi mulimuli e pei ona faalauaitele atu i le Siata 02 i lalo;  

Siata 02: Aofaiga o Paaga i le Motu & Ituaiga Mita 

 

O le aofaiga o le eletise faaoga e paaga, faatasi ai ma le eletise faaogaina i galuega a le Faalapotopotoga e 
168,927,025 kilouati i le itula, pea faatusa i le 153,592,482 kilouati i le itula i le tausaga ua tuanai.  

Pulega ma le Atinaeina o Tagata Faigaluega 

E 301 le aofaiga o le aufaigaluega sa faafaigaluegaina e le Faalapotopotoga i le mae’a ai o Iuni 2023, e aofia le 240 
o loo galulue i Upolu ma le 61 i Savaii. O le aufaigaluega e aofia ai; 

i. 239 alii ma tamaita’i e 62, 
ii. 57 aufaigaluega konekarate, 235 aufaigaluega tumau ma le 18 aufaigaluega lē tumau,  

iii. 260 aufaigaluega i le va o tauasga e 21 – 50 tausaga, 41 i le va I tausaga e 51 – 60 tausaga, ma le toatolu 
i lalo ifo o le 20 tuasga le matutua.  

I lenei tausaga, e 41 aufaigaluega sa tu’ua le Faalapotopotoga ona ua faamavae, litaea, faamalolo ma ua ma’ea 
konakarate faigaluega. E 32 aofaiga o tofiga fou, e aofia ai togfiga i avanoa tumau, avanoa lē tumau, ma avanoa 
konekarate. E 6 le aufaigaluega konekarate ua toe faafouina a latou konakarate faigaluega.  

I le tulaga o le atinaeina o le aufaigaleuga, e 37 aoaoga faalotoifale sa valaaulia ai le Faalapotopotoga e auai ai, e 
aofia ai aoaoga i atunuu e mamao ma aoaoga i luga o upega tafailagi. E tusa ma le 58 le aofaiga o le aufaigaluega 
sa mafia ona auai atu i nei aoaoga.  

Faatinoga o Galuega Tau Tupe 

Sa faaiuina le tausaga ma faamauina se Tupe Faasili ma isi Tupe Maua e $54 miliona tala, pe a faatusa atu i le $22 
miliona tala o le tausaga ua tuanai. O tupe maua mai le faatauga o le eletise e $111 miliona tala, e tusa lea ma le 
90 pasene o Tupe Maua mo le piriota pe a faatusa i le tupe maua i le tausaga ua mavae. O le faatauina mai o le 
suauu tiso e tusa ma le $108.8 miliona tala, o le vaega tele lea o tupe faaalu mo le piriota, ma e tusa lea ma le 74 
pasene o le aofaiga o tupe faaalu mo le eletise e $146.1 miliona tala.  

 

 

 

 

 

 

AOFAIGA O PAAGA, VAEVAEGA I MOTU & ITUAIGA MITA 2022-2023

Motu

Mita Eletise 

Totogi 

muamua

Mita Eletise 

totogi 

mulimuli

Aofaiga : 

Motu

UPOLU 32,831 1,405 34,236

SAVAII 8,782 228 9,010

APOLIMA 165 1 166

MANONO 11 1 12

Aofaiga o Mita 41,789 1,635 43,424

3. Faatinoga o le Fuafuaga Autasi 

O le tausaga faaletupe lona tolu lenei o le Fuafuaga Autasi mo le piriota 2021-2024. O le faasologa o le faatinoga 
o le tausaga lona tolu o le Fuafuaga Autasi, e pei ona lipotia i le Matagaluega mo Faalapotopotoga Tumaoti i kuata 
taitasi, ua otooto atu i le Siata 03. 

Siata 03: Faatinoga o le Fuafuaga Autasi.  

Fua Faatatau  Faailoga  Sini 2022/2023 Taunuuga 2022/2023 

Lipoti mo le Komiti 
Faatonu  

Aofaiga o aso e 
taulimaina ai e le Komiti 
lipoti faalemasina mo 
fonotaga.  

7 aso faigaluega Sini ausia 

Maitauina ma Iloiloga o 
Taunuuga o le Fuafuaga 
Autasi 

Tuuina atu o Lipoti 
faalekuata i le 
Matagaluega mo 
Faalapotopotoga a le 
Malo 

30 aso pea mae’a le 
kuata 

O lipoti faalekuata uma e 
4 sa tuuina atu i le 
Matagaluega i taimi 
faatulagaina 

Faaauauina pea o le 
tuuina atu o le eletise   

Ia faaitiitia – le fua mo le 
umi o le taimi e pē ai le 
eletise (SAIDI) & fua mo 
le aofaiga o le taimi e pē 
ai le eletise (SAIFI)  

Upolu 
SAIFI –7 times 
SAIDI- 600mins 
 
Savaii 
SAIFI –12 times 
SAIDI- 600mins 

Upolu 
SAIFI – 1.8 taimi  
SAIDI-  151 minute 
 
Savaii 
SAIFI – 97.7 taimi  
SAIDI-    1113 minute 

Pasene o le faaogaina o 
afi (Capacity Factor)  

Faatumauina i se tulaga 
talafeagai 

Upolu – 45% 
Savaii – 40% 

Upolu – 34% 
Savaii – 41% 

Saofaga o Malosiaga 
Faafouina  

Siitia le saofaiga o 
malosiaga faafouina  

Upolu 
EPC – 45% 
IPP – 55% 
 
Savaii 
EPC – 34.14% 
IPP – 66% 

Upolu 
EPC – 66% 
IPP – 34% 
 
Savaii 
EPC – 0% 
IPP – 0% 

Siitia auala e maua ai le 
tupe  

Siitia tupe maua mai 
eletise faatau ma isi tupe 
maua  

Tupe Maua Eletise  - 

$132m 

Isi Tupe Maua  - $10.8m 

Tupe Maua Eletise  - 

$27.4m 

Isi Tupe Maua  - $2.05m 

Siitia auala mo le aoina o 
aitalafu 

Aitalafu o Eletise ma isi 
aitalafu  

Aitalafu o Eletise  - $3m 

Isi Aitalafu - $20m 

Aitalafu o Eletise  - 

$2.07m 

Isi Aitalafu - $3.07m 

Lelei le tali mo le 
lipotiina o faamaumauga 
tau tupe  

$11m $10m $14m  

 

4. Tupe Faaalu mo Atinae Tetele ma Poloketi TF 2022-2023 

E $6.9 miliona tala le aofaiga o tupe faaalu mo atinae tetele ma poloketi mo lenei tausaga faaletupe. E $88,412.00 
tala mo Fanua ma Fale, $5.9 miliona tala mo Fale Afi ma aseta mo le faasoaina o le eletise, $813,043.50 tala mo 
taavale, ma le $163,333.00 tala mo isi aseta (masini ma meafale mo ofisa)  

5. Vaaiga i le Lumanai 

Ao faauau ai pea le pāu o le eletise i le 20% e tusa ai ma le faigafaavae a le Malo, ua fai ai lea ma popolega i le 

Faalapotpotoga mo le agai i luma. O loo galulue nei le Faalapotopotoga i le iloiloina o tulafono faavae o loo lima 

taitaina ai le faasoaina o le eletise mo Samoa atoa ai ma le auai i fonotaga e tusa ai ma le Tulafono o 

Faalapotopotoga a le Malo.  

O suiga o le tau ua avea lea ma aafiaga o le faaitiitia ai o le eletise gaosi mai Afi Vai ona o le tulaga o timuga o lenei 

periota. O lenei aafiaga o le a avea ma popolega o le Faalapotopotoga o le faamoemoe i le faaoga o le suauu 

taugata ma ala e gaosia ai le eletise ona le gafataulimaina lea o le auaunaga e Samoa.  

O le toe tatalaina o ala o femalagaina ua avea ma itu lelei ma tala fiafia i le Faalapotopotoga ona o le a toe fo’i 

faletalimalo i le lelei ona o le tele o tagata asiasi mai fafo ma o le a siitia ai le faaogaina o le eletise.  

6. Lamatiaga ma Fuafuaga i le Lumanai 

O aafiaga o le suiga o le tau ma le fesuisuia’i o tau o le suauu, o loo tumau pea le avea ma lamatiaga maualuga mo 
le Faalapotopotoga.  

O le faatinoga o le faigafaavae o le pau o le tau o le eletise i le 20 pasene, o le a avea pea lea malu’itau i le faatinoga 
o galuega a le Faalapotopotoga, e pei ona faamaonia i faamaumauga o tupe le mau’ai le mae’a ai o lenei tausaga 
faaletupe. O aafiaga o lenei faigafaave ma ona aafiaga mo le Faalapotopotoga o lea faailoa atili i le Tausaga 
Faaletupe o i lumanai.  

7. Faatinoga o Poloketi o Noatiaga tau Galuega i Nuu (CSO) 

E lē gafatia e le $1 miliona vaegatupe sa saunia mo lenei polokalame, ona faatupeina le eletise faaogaina e moli 

auala, ma ua le toe mafai ai ona taliaina e le Komiti o CSO talosaga mo moli auala ma nisi lava galuega faatino i 

lalo o lenei polokalame. I le aafiaga o isi polokalame i tala tau tupe, ua manatu ai le Faalapotopotoga le tatau ai 

ona faamuamua atinaega o malosiaga faafouina ma atina’e eseese.  

I lenei tausaga faaletupe, e leai ni fonotaga na faatiinoina a le Komiti o le CSO, ae o loo faaauau pea le galuega a 
le Faalapotopotoga i le faatupeina o nei galuega.  

 

Upu Faai’u 

I lona aotelega, e ui na feagai le Faalapotopotoga ma le tele o lu’itau sa aafia ai le faatinoga o ana galuega, ae o 
loo faatumauina pea le naunautaiga e ausia lana Vaaiga Taula’i, o le siitia lea o le mauaina e tagata uma o Samoa 
o le eletise lelei atoa ma gafataulimaina.  

E avea ai lenei avanoa e faaleoina ai le agaga faafetai i lau Afioga i le Taitaifono ma le mamalu o le Komiti Faatonu 
e tusa o la outou lagolagosua faaauau ma la outou faatofalaiga i lenei tausaga faaletupe, faapea foi i galuega 
faatino mae’ae’a a le Pulega ma le aufaigaleuga. O lo outou lagolagosua ua mafai ai ona faatinoina ma le manuia, 
ma le atoatoa le tatou auaunaga i tatou tagata ma si o tatou atunuu.  
 
Ma le faaaloalo lava,  
 
 

 
Faumui Tauiliili Iese Toimoana  
General Manager  

FAAMATALAGA O TALA O LE TUPE 
Mo le tausaga faai’uina 30 Iuni 2023 

MATAFAIOI A LE PULEGA MO LIPOTI FAALETUPE 

O Faamatalaga o tala o tupe o le matafaioi tonu lea a le Komiti Faatonu ma le Pulega. O nei faamatalaga o tupe 

ua saunia e tusa ai ma Tulafono Faatausitusi Faa-va-o-malo ma o paleni o lo o faamauina e fua mai i faiga faavae 

ma aiaiga e sili ona talafeagai ma manaomia e le Komiti Faatonu ma le Pulega.  

Ua maea ona faataoto e le Komiti Faatonu ma le Pulega auala faatausitusi ma alafua faalotoifale e aofia ai tulafono 

ma aiaiga tusitusia.  O nei auala ua faataatitia ina ia mafai ona mautinoa ai le tonu o a matou faamaumauga 

faaletupe ma ia fausia mai ai se faavae lelei mo le sauniaina o faamatalaga o tala o tupe ina ia tonu ma ia maea 

ma lipotia i taimi e moomia ai, faapea le malupuipuia o meatotino (aseta). 

O le Komiti Faatonu latou te mataituina matafaioi a le Pulega i le Lipotia o tala o tupe. O nei faamatalaga o tala o 

tupe ua maea ona iloilo ma pasia e le Komiti Faatonu i luga o le fautuaga a le Pulega.  

O le Ofisa Suetusi Sili a le Malo sa gafa ma le suesueina faamatalaga o tala o tupe. O le lipoti a le suetusi o lo o 

faataoto mai ai le auivi o a latou suesuega faapea lo latou manatu faasuetusi i luga o faamatalaga o tala o tupe. 

 

 

 

           

Palelēmafuta Sofia Silipa  Faumui Tauiliili Iese Toimoana 

Pule o Vaega o Tupe Pule Sili 

   

 

 

Faia i le aso:  

E tuuina atu e le Komiti Faatonu le latou lipoti faatasi ai ma faamatalaga o tala o tupe a le Faalapotopotoga Malosi 
Faaeletise (“Faalapotopotoga a le Malo”) mo le tausaga faaiuina 30 Iuni 2023 e pei ona iai i itulau o lo o i tua, 
faatasi ai ma le lipoti a suetusi e tusa ai ma le Tulafono o Pulega o Tupe a le Malo faapea le Tulafono o 
Faalapotopotoga a le Malo ma le Mafai ona Tali atu. 

Sui o le Komiti Faatonu 

O Faatonu o le Faalapotopotoga i le aso o lenei lipoti e aofia ai: 

 Pepe Fiaailetoa Christian Fruean 
 Vaai Lealaiauloto Polataivao Simon Potoi 
 Tuautu Ross Peters 
 Fuaimapoao Beth Onesemo Tuilaepa 
 Nuulopa Pereira Hill 
 Toleafoa Douglas Creevey 
 Tapuala Letoa Ulupale Fuimaono 
 Faumui Tauiliili Iese Toimoana – ex officio 
Anavatau  

O le anavatau a le Faalapotopotoga Malosi Faaeletise o le gaosia, faatauina atu ma le faasoasoaina atu o le 
malosiaga faaeletise. E le i iai lava se suiga i le anavatau a le Faalapotopotoga i totonu o lenei tausaga.   

Tulaga o galuega faapisinisi  

I le manatu o faatonu: 

(i) o Faamatalaga o Tala o Tupe Maua ma Tupe Faaaoga, Faamatalaga o Suiga i Tupe Faavae ma 
Faamatalaga o Tupe Maua ma Tupe Totogi ua saunia ina ia atagia mai ai se vaaiga tonu ma le 
talafeagai o faagaioiga ma taunuuga o galuega a le Faalapotopotoga mo le tausaga faaiuina 30 Iuni 
2023; 

 

(ii) o Faamatalaga o Tala o Tupe Faavae, Aseta ma Noataga ua saunia ina ia atagia mai ai se vaaiga tonu 
ma le talafeagai o tupe faavae, aseta ma noataga a le Faalapotopotoga i le aso 30 Iuni 2023. 

 
Taunuuga o Galuega faatino 

O le tupe gāu ma Isi Tupe Maua (OCI) o lenei tausaga e ($54,827,380); 2022: ($22,003,803). 
 
Vaegatupe mai Tupe Faasili e totogi atu i le Malo (Tivi). 
E tusa ai ma le tulaga o tupe ua faamauina, e le’i pasiaina e le Komiti Faatonu se Tivi mo le tausaga faaiuina 30 
Iuni 2023. 
 

Aso:  

Sainia e tusa ai ma finagalo o Faatonu.   

 

     

SUI FAATONU      SUI FAATONU 

Faamatalaga o Tupe Faavae, Aseta ma Noataga 

Sa i ai le Aso 30 Iuni 2023 

 
Sainia mo le Komiti Faatonu: 

                                                  
Sui Faatonu       Sui Faatonu 

Aso:  

O faamatalaga faaopoopo ua tuuina atu ua avea o se vaega taua o faamatalaga tau tupe faavae, aseta ma 

noataga.  

Faatamalaga o Tupe Maua ma Tupe Faaaoga ma Isi Tupe Maua 

Mo le tausaga faaiuina 30 Iuni 2023 

 

 

O faamatalaga faaopoopo ua tuuina atu ua avea o se vaega taua o faamatalaga o tupe maua ma tupe faaaoga.  

Faamatalaga o Tupe Maua ma Tupe Totogi 

Mo le tausaga faaiuina 30 Iuni 2023 

 
O faamatalaga faaopoopo ua tuuina atu ua avea o se vaega taua o faamatalaga o tinoitupe maua ma tinoitupe 

totogi. 

Faamatalaga o Suiga o Tupe Faavae 

Mo le tausaga faaiuina 30 Iuni 2023 

 
O faamatalaga faaopoopo ua tuuina atu ua avea o se vaega taua o faamatalaga o suiga o tupe faavae. 

Faamatalaga faaopoopo i tala o tupe 
Mo le tausaga faaiuina 30 Iuni 2023 

 
1. Tulaga Lautele 

 

O le Faalapotopotoga Malosi Faaeletise (Faalapotopotoga a le Malo) o se Faalapotopotoga umia atoatoa e 

le Malo, na te gaosia ma faasoasoaina atu le eletise e ala i afi suauu ma afi vai. 

Na faavaeina le Faalapotopotoga Malosi Faaeletise mai le Tulafono o le Faalapotopotoga Malosi Faaeletise 

1972. O lo o faafoeina e le Komiti Faatonu e toalima ona sui, e taitaia e lona lava taitaifono e fitoitonu i ai. O 

le Komiti Faatonu e aofia ai Pule Sili a le faalapotopotoga o Malosiaga Faaeletise o se sui i le Komiti (ex-

officio).  

O le ofisa autu o le Faalapotopotoga o lo o i le fogafale lona lima o le fale o Tui Atua Tupua Tamasese Efi i 

Sogi, ma o lana tuatusi o le Pusa Meli 2011. 

Ua avea le Faalapotopotoga o se Faalapotopotoga Tau i Faamanuiaga a le Malo i lalo o le Tulafono o 

Faalapotopotoga a le Malo ma le Mafai ona Tali Atu 2001. I le avea ai ma Faalapotopotoga tau i faamanuiaga 

a le malo e manaomia le mulimuitaia o tulaga uma o le Tulafono o Pulega o Tupe a le Malo 2001.   

O nei faamatalaga o tala o tupe na faatagaina mo le tuuina atu, e le Fono Faatonu i le aso 31 Oketopa 2023. 

2. Otootoga o faiga faavae faatausitusi faapitoa 

 

O faiga faavae faatausitusi faapitoa ua faaaogaina i le sauniga o faamatalaga tuufaatasi o tala o tupe, o lo 

o ua faataatitia atu i lalo ifo. O nei faiga faavae sa faaaogaina lava i tausaga uma e pei ona tuuina atu, sei 

vagana ua iai se isi tulaga ae e faailoa pea. 

a. Faamatalaga e tusa ma taiala 
 
O nei faamatalaga o tala o tupe ua saunia e tusa ai ma taiala o le Tulafono o Pulega o Tupe a le Malo 2001 

(PMFA) e manaomia ai le faaaogaina o Tulafono Faatausitusi Faa-va-o-malo na tuuina mai e le Komiti 

Faatonu o Tulafono Faatausitusi Faa-va-o-malo (IASB). 

e. Fua faatatau o tapenaga 
 

O nei faamatalaga o tala o tupe ua saunia i luga o tau muamua o oloa se i vagana ai nisi vaega e ese mai 

ai ae o le a faailoa pea. O faiga faavae faatausitusi faapitoa ua faailoa ina ia fesoasoani i se malamalamaaga 

lautele i nei faamatalaga o tala o tupe. 

i. Fefaatauaiga e faaaoga ai tupe a isi atunuu 
 

O mea taitasi o lo o i totonu o nei faamatalaga o tala o tupe a le Faalapotopotoga ua fua faatatauina e 

faaaogaina ai le tupe po o le tala Samoa. (SAT) 

O fefaatauaiga ua faia i tupe a isi atunuu ua faaliliuina i le tala Samoa e tusa ai ma fua faatatau o tupe faaliliu 

o aso na faatino ai nei fefaatauaiga. O aseta ma noataga faaletupe o lo o faapea ona faamauina i tupe a isi 

atunuu i le faaiuga o le tausaga faaletupe, ua faaliliuina i tala Samoa i le faaaogaina ai o fua faatatau o tupe 

faaliliu i aso na faia ai na fefaatauaiga. O aseta ma noataga le-faaletupe na fua faatatau ma faamauina i o 

latou tau muamua i tupe a isi atunuu, ua faaliliuina i le tala Samoa e tusa ai ma fua o tupe faaliliu o aso na 

faia ai na fefaatauaiga. O aseta foi ma noataga le-faaletupe na fua faatatau ma faamauina i o latou tau-

fefaatauai (market/fair value) ua faaliliuina foi i tala Samoa e tusa ai o fua faatatau o tupe faaliliu o aso na 

faamautu ai o latou aoga po o tau-fefaatauai. 

o. Fanua, fale, masini ma meafaigaluega 
 

O fanua, fale, masini ma meafaigaluega o lo o faamauina i le tau ua toesea ai le aofaiga o tau faaitiitia o 

meatotino talu mai le aso na faatauina ai. 

O latou tau e aofia ai tupe faaalu uma e patino tonu i le faatauina ma le aumaia o nei mea totino i le nofoaga 

fuafuaina e tatau ona faafaigaluegaina ai. O tau o aseta-gaosi-i-le-lotoifale e aofia ai tau o mea faaaoga, 

tagata faigaluega, ma isi tau e patino tonu i le aumaia o nei meatotino i le nofoaga fuafuaina e tatau ona 

faaaogaina ai, ia ma tau o le toe fetuunaiga o tulaga o lo o tuu ai nei meatotino. O polokame faa-komepiuta 

na faatauina ina ia faaaoga faatasi ma nei meatotino ua avea o se vaega po o ua faa-meatotinoina. 

O tau mo le toe suiina o ni vaega o nei meatotino, e faailoa ma faamauina i o latou tau i le maea ai o le 

toesea o aoga talu o latou muai taimi ma le umi o tausaga na faaaogaina ai pe afai e mautinoa o le a maua 

mai ai penefiti faaletamaoaiga i le lumanai e afua mai i ia suiga, ia pe afai foi e mafai ona fua faatatauina. O 

tau mo le tausiaina o nei meatotino i lea aso ma lea aso, o le a faailoa ma faamaumauina i faamatalaga o 

tupe maua ma tupe faaaoga. 

O faaitiitiga o tau o meatotino tumau e fuafua mai i o latou tau na faatauina mai ai ma le umi fuafuaina e 

faaaogaina ai, ua faamauina i tala o tupe maua ma tupe faaaoga. O pasene e faaitiitia ai meatotino, o lo o 

taua i lalo: 

 Fale     2.50%  
 

 Afi gaosi eletise ma aseta mo le faasoasoaina atu  
  Afi suauu     mai le 2.50% - 10.00% 

  Afi vai     mai le 2.00% - 5.00% 

  Laina eletise     4.00% 

  Auala i afi eletise     mai le 1.30% - 5.00% 

  Meafaigaluega ma masini tau fesootaiga    10.00% 

 Meafaigaluega a le ofisa ma meafale    mai le 1.00% – 50.00%  
 

 Taavale afi       20.00% 
 

O tau o meatotino e totoe pe a maea ona faaitiitia, e toe auiliili ma toe iloilo i tausaga taitasi.  

O tau o meatotino e totoe pe a maea ona faaitiitia ma le umi e faaaoga ai e toe iloilo, ma e suia pe a 

talafeagai, i le aso faaiu o le tausaga faaletupe.  

O tau o meatotino ina ua maea ona faaitiitia e toe faaitiitia vave i a latou tau talafeagai fefaatauai pe afai e 

tele atu le tau ina ua maea ona faaitiitia nai lo le tau taumate talafeagai fefaatauai. 

O tupe faasili ma tupe gau mai le faatauina o aseta e maua mai le faatusatusaga o tupe e maua mai ai, ma 

o latou tau ua maea ona faaitiitia, ma faamauina i totonu o isi (tupe gau)/tupe faasili, i le faamatalaga o tupe 

maua ma tupe faaaoga.  

u. Tau o galuega atinae 
 

O loo faaopoopo faatasi e le Faalapotopotoga tau uma e fesootai ma poloketi e faaaogaina ai le malosiaga 

faanatura e toe faafou ai le eletise, ma galuega atinae i nofoaga o lo o gaosi ai le eletise. O le toe totogiina 

o tau o ia galuega e faalagolago i luga o le maea atoatoa lelei o ia galuega faapoloketi. O tau e fesootai i 

galuega ua maea lelei, ua avea nei ma meatotino (aseta) ma ua faaitiitia o latou tau e tusa ai ma le umi o le 

a faaaogaina ai. O tau o galuega e le iu manuia, e faaleaogaina ma faamauina o ni tupe faaalu i totonu o le 

tausaga lava na faaleaogaina ai na galuega. 

f. O le tau o oloa  
 

O oloa tau suauu o lo o fua faatatau i le tau maualalo na faatau mai ai (i le faaaoga ai o le muamua i totonu 

muamua i fafo (FIFO) mo oloa tau suauu ae o isi oloa e fua faatatau i le vaevaeina o le faaopoopoga o tau 

o oloa o iai ma tau o oloa fou faatau mai), ma le aofaiga o oloa tuai ma oloa fou ua faatau mai. O le tau o 

oloa faatau mai e aofia ai oloa patino i le gaosiga o le eletise faapea galuega e patino i ai, ma isi tau patino 

eseese e totogiina ina ia aumaia oloa i o latou nofoaga ma tulaga e pei ona iai. O le toega o tau faamaonia, 

o le aofaiga taumate lea o oloa e faamoemoe e faamautinoa mai gaioiga ma faatinoga faapisinisi. 

g. Aseta tau tupe 
 

Ua vaevaeina e le Faalapotopotoga ana aseta tau tupe i vaega o nonogatupe ma aitalafu totogi mai. O 

nonogatupe ma aitalafu totogi mai, e le o ni aseta tau tupe faakonekarate, ma e tumau pea ma iai tulaga e 

afua mai ai aofaiga o tupe toe totogi mai, ae le mai le maketi po o fefaatauaiga. O lo o i totonu o aseta i le 

taimi nei ae sei vagana ai aitalafu e maea pe matutua i tua atu o le 12 masina pe a maea le aso mulimuli o 

le tausaga faaletupe, o lo o i lalo o aseta e le mo le taimi nei. 

O nonogatupe ma aitalafu totogi mai ua vaevaeina i aitalafu totogi mai i fefaatauaiga ma isi, tinoitupe i le 

faletupe ma umia ma teugatupe faavaitaimi i lalo o aseta i le taimi nei i totonu o le faamatalaga o tupe faavae, 

aseta ma noataga. E iloilo e le Faalapotopotoga i faaiuga o tausaga faaletupe taitasi pe faamaonia, o se 

aseta po o se vaega o aseta tau tupe ua faaleaogaina.  

l. Aitalafu totogi mai i luga o fefaatauaiga ma isi  
 

O aitalafu totogi mai i luga o fefaatauaiga ma isi ua muai faamauina i o latou tau fefaatauai ae toe fua 

faatatauina mulimuli ane i le toese mai ai o se faaagaaga mo se faaleagaina mai o latou tau. O se faaagaaga 

mo aitalafu e faaletonu le totogiina mai, e faamautuina ina ua iai se faamaoniga maumaututu e le toe mafai 

e le Faalapotopotoga ona toe aoina mai ia aitalafu e tusa ma aiaiga i le taimi muamua. O faafitauli tau tupe 

matuia a le o lo o nofo aitalafu mai, avanoa e oo ai le o nofo aitalafu mai i se tulaga o le leai o se tupe po o 

toe fetuunaiga tau tupe ma le le totogiina mai o aitalafu (sili atu ma le 90 aso) o faailoilo ia o tulaga 

faaleagaina po o faaletonu o aitalafu totogi mai. O le tau o aseta e faaitiitia e ala i le faaaogaina o faaagaaga, 

ma o le aofaiga o le tupe gau e faamauina i le faamatalaga o tupe maua ma tupe faaaoga. A le mafai ona 

totogiina mai se aitalafu, e tusieseina mai faaagaaga mo aitalafu totogi mai. O aitalafu e mafai ona toe 

totogiina mai ae uma ona tusieseina, e toe faaopoopo ma avea ma tupe maua i totonu o faamatalaga o tupe 

maua ma tupe faaaoga. 

m. Tupe faavae a le Malo 
 

O le fesoasoani tautupe faavae mai le Malo ua avea ma tupe faavae. O lea fesoasoani faa-tupe faavae e 

aofia ai foi le toe faatumuina e le Malo o tupe a le Faalapotopotoga mo galuega tetele na faatinoina e le 

Faalapotopotoga mo Noatiaga i Galuega mo Nuu ma Alalafaga.  

n. Nonogatupe totogi atu  
 

O nonogatupe totogi atu ua muai faamauina i o latou tau fefaatauai, o toega o tau o fefaatauaiga na faia. O 

nonogatupe totogi atu e toe faamauina mulimuli ane i tau ua maea ona faaitiitia; o se eseesega i tupe maua 

mai (toega o tau o fefaatauaiga) ma le aofaiga ua mafai ona totogi atu e faamauina i le faamatalaga o tupe 

maua ma tupe faaaoga o le vaitaimi o le nonogatupe, e faaaogaina ai le auala sili ma talafeagai mo tului. 

p. Faaagaaga mo aitalafu totogi atu 
 

O faaagaaga mo aitalafu totogi atu ua faamauina i faamatalaga o tupe faavae, aseta ma noataga ina ua iai 

se noataga e mafua mai i se mea na tupu ma e matua atagia mai e manaomia tele le totogiina atu o nei 

aitalafu; ma ia mafai ona fua faatatauina le aofaiga.  

s. Aitalafu totogi atu  

 
O aitalafu totogi atu, ua faamaonia ina ua talia e le Faalapotopotoga le totogiina atu o ni tupe i le lumanai 

ona o le faatauina mai o oloa ma auaunaga. O aitalafu totogi atu ua faamaonia i le tau fefaatauai o le tupe 

e totogi atu i le lumanai mo oloa ma auaunaga ua maua mai. E tusa ai ma le natura o le tele o aitalafu totogi 

atu, o tau ina ua maea ona faaitiitia e talafeagai lava ma tau fefaatauai. 

t. Tinoitupe 

 
O tinoitupe e aofia ai tupe i le faletupe ma tupe teu faavaitaimi e matutua i lalo ifo o le 90 aso mo le 

faamoemoe o le faamatalaga o tupe maua ma tupe totogi.  

v. Faaitiitiga o aseta 

 
O tau totoe o aseta a le Faalapotopotoga e toe iloilo i aso mulimuli o tausaga faaletupe taitasi e faamautu ai 

pe iai se faailoga o se faaitiitiga o o latou aoga. Afai o iai se tulaga faapea o le a taumatemate se tau 

talafeagai tau lalata e toe maua mai. O se tupe gau mai le faaitiitiga e faamaonia ina ua sili atu le tau totoe 

o aseta nai lo le tau e toe maua mai i aseta. O ia tupe gau e faamauina i totonu o faamatalaga o tupe maua 

ma tupe faaaoga. 

Galueaina o le tau e toe maua mai 

O tau e toe maua mai i aseta o le maualuga lea o tau fefaatauai, toese ai tau o le a faatauina atu ai ma le 

aoga o lo o faaaogaina ai.  

I le iloiloina o aoga o lo o faaaoga ai aseta, o taumatega i alagatupe maua ma alagatupe faaaoga i le lumanai 

o le a faapauina i o latou aoga o iai nei e faaaogaina ai alafua faatatau, e atagia mai ai iloiloga faafesuiaiga 

o le aoga o le taimi, ma ni aafiaga leaga e patino i aseta. 

Toe faafoiina o iloiloga o aseta 

Mo isi aseta, o se gau faamaonia mai i se faaitiitiga o aoga o aseta e toe faafoi pe afai e iai se suiga i 

taumatega na faaaoga. 

h. Tupe maua 

 
O tupe maua e aofia ai le tau fefaatauai o tupe na totogi mai po o faaaitalafu mai foi, mo oloa ma auaunaga 

i le faatinoga o galuega faapisinisi a le Faalapotopotoga. O tupe maua o lo o faaalia i le maea ai ona toese 

o ni oloa toe faafoi, tupe toe faafoi mai ma ni pau o tau masani o oloa ma auaunaga. 

O tupe maua mai le faatauina atu o le malosi faaeletise e faamauina i le taimi e gaosi ma faasoasoa atu ai i 

e o faaaogaina e pei ona fuaina i mita ua maea ona faapipiiina. 

O tupe maua mai se maliega faakonekarate i le auina atu o ni auaunaga, e faamauina e tusa ai o le tulaga 

ua maea o le konekarate i le aso mulimuli o le tausaga faaletupe e fua i pili ua tuuina atu i e na faaaogaina 

auaunaga e tusa o tau ma tupe na faaalu e oo mai i lea aso. 

O tupe maua mai tului e faamauina i le faamatalaga o tupe maua ma tupe faaaoga i le faaaogaina o se auala 

talafeagai lelei mo tupe tului. 

k. Fesoasoani a le Malo  

 
O fesoasoani a le Malo e le faamauina seiloga e matua mautinoa lelei, o le a usitaia e le Faalapotopotoga 

aiaiga o nei fesoasoani ma o le a faapea foi ona taulimaina ia fesoasoani. 

O fesoasoani a le Maalo, e pei o lana aiaiga autu ia tatau i le Faalapotopotoga ona faatau mai, fausia pe 

faatau mai foi aseta e le mo le taimi nei, e faamauina o tupe maua i le lumanai i le faamatalaga o tupe faavae, 

aseta ma noataga ma faasolosolo le tuuina atu i tupe maua ma tupe faaaoga i se auala talafeagai i le umi e 

faaaoga ai ia aseta, sei vagana ua faatonuina e le Malo ia avea ia fesoasoani ma fesoasoani faa-tupe faavae. 

O isi fesoasoani a le Malo e faamauina o ni tupe maua i le vaitaimi e talafeagai ma le faatusatusaina ma tau 

e faamoemoe e totogi atu mo ia fesoasoani. O fesoasoani a le Malo o lo o faamoemoe e maua mai e faatumu 

ai ni tupe faaalu po o ni tupe gau, pe mo le faamoemoe e avea ma lagolago tau tupe i le Faalapotopotoga e 

aunoa ma ni tupe e toe totogi atu i le lumanai, e faamauina i tupe maua ma tupe faaaoga o le vaitaimi tonu 

o lo o faamoemoe e maua mai ai. 

r. Eseesega o tupe faaalu i meatotino tumau ma tupe faaalu mo le faagaioiga masani faapisinisi 

 
O tupe faaalu i meatotino tumau ua faamatalaina o tupe uma na faaaoga i le gaosia o aseta fou (e aofia ai 

le faatauina mai ma le faapipiiina/faatuina o se vaega fou o se afi) ma soo se tupe faaalu e toe mafai ai ona 

faafoisia le lelei atoatoa ma le aoga o nei aseta. O aseta gaosi, o lo o i totonu o meatotino tumau e pei ona 

ua maea ma sauni mo le faaaogaina. 

O tupe faaalu mo le faagaioiga masani faapisinisi e faamatalaina o tupe e faaalu mo le tausiaina ma le 

faafaigaluegaina o meatotino tumau a le Faalapotopotoga. 

ae. Faamanuiaga a tagata faigaluega  
 

O lo o fai saofaga le Faalapotopotoga i le Faalapotopotoga Faaputugatupe mo le Lumanai Manuia o Tagata 

Samoa e tusa ai ma le polokalame fai saofaga ma tulafono a le malo, ma e pau mai i le aofaiga o saofaga e 

tatau ona totogi atu. O ni noataga mo saofaga e tusa ai o lea polokalame e faamauina i faamatalaga o tupe 

maua ma tupe faaalu i so o se taimi e tulai mai ai. 

O noataga mo aso livi e faaopoopoina ma faamauina i faamatalaga o aseta, noataga ma tupe faavae. O aso 

livi e faamauina i aofaiga e alagatatau ona totogi atu e tusa ma aofaiga ua maua. 

O noataga mo faamanuiaga i taimi puupuu ua fua faatatauina e aunoa ma se faaitiitia, ma e faamauina o se 

tupe faaalu pe a uma ona faatinoina le auaunaga. 

I le faamavae po o le faamutaina o le auaunaga e aunoa ma se tulaga faaletonu, e iai le faamanuiaga tau 

tupe e maua e le tagata faigaluega (meaalofa) e fua i luga o lona totogi faaletausaga o iai i le taimi ua muta 

ai auaunaga faafaigaluega. O le noataga mo le faamutaina o le galuega (meaalofa) e fua faatatauina e 

aunoa ma se faaitiitia, ma e faamauina o se tupe faaalu pe a oo i le taimi e tatau ai ona totogi atu. 

ae. Tupe tului ma tupe totogi i le faletupe 

O tupe tului ma tupe totogi i le faletupe e aofia ai tului i luga o nonogatupe faavaitaimi umi, tupe faasili ma 
gau mai fesuiaiga o tupe mai fafo, tupe tului i teugatupe faavaitaimi puupuu ma totogi o faletupe o lo o ua 
faamauina i faamatalaga o tupe maua ma tupe faaaoga. 

ai. Tau o nonogatupe 

 
O tau o nonogatupe e patino tonu i le faatauina mai, fausia po o le gaosia o aseta e faapea ona umi se taimi 

e tapena ai mo le faamoemoe ia faaaogaina pe faatauina atu, e faaopoopo i o latou tau, seia oo i le taimi e 

pei ona faamoemoe e amata faaaogaina ai pe faatauina atu ai.  

O isi uma tau o nonogatupe e faamauina i tupe maua ma tupe faaaoga o le vaitaimi e faia ai ia fefaatauaiga.  

ao. Lafoga faaopoopo i tau o oloa ma auaunaga 
 

I le avea ai ma Faalapotopotoga tau faamanuiaga a le Malo, na te le faaopoopoina se lafoga i luga o tau o 

ana eletise faatauina atu.  

Ia Ianuari 2016, na lesitala ai le Faalapotopotoga ile Tulafono o lafoga faaopoopo i luga o tau o oloa ma 

auaunaga 2015 (VAGST) i lalo ole vaega e leai se lafoga e aoina ao lafoga faaopoopo i luga o tau o oloa 

ma auaunaga na totogi atu mai le taimi lea, oloo faamauina o se aitalafu totogi mai le Malo I Faamatalaga o 

Tupe Faavae, Aseta ma Noataga. 

au. Lafoga o tupe maua 
 

E le aafia le Faalapotopotoga i lafoga o tupe maua pei ona tuuina mai i le vaega 20 o le Tulafono 

Faalapotopotoga Malosi Faaeletise 1980. 

af. Lisi – IFRS16 
 

O le faatinoga o Lisi sa suia ma amata faamamaluina i le mae’a ai o le aso 1 Ianuari 2019. O le International 

Accounting Standard Board (IASB) sa tuuina mai tuutuuga o le Lisi IFRS16 Leases, lea e manaomia ai lē o 

loo lisiina se aseta, ina ia faailoa aseta ma noataga mo lisi uma. 

O le sini autu o vaega manaomia o lea faaaliga, ina ia faailoa e le Faalapotopotoga i ana tala o le tupe ina 

ia mafai e i latou e faaaogaina ona “Iloilo aafiaga o lisi i luga o le tulaga tau tupe, ma le faatinoga o galuega 

tau tupe faapea tinoitupe a lē o lisi. Ina ia ausia lea sini autu, e manaomia i le Faalapotopotoga ona faailoa 

ana aseta, noataga, tupe faaalu ma tinoitupe o loo maua mai konekalate o lisi. 

ag. Tufatufaga o tupe faasili i le aufaisea o le Faalapotopotoga  
 

O le isi FK (18) 25 o le aso 8 Aukuso 2018, sa suia ai le metotia faaaogaina ai le 35% o le Tupe Faasili. Ua 

iai foi le fuafuaga a le Faalapotopotoga e totogiina atu le vaegatupe lea o le tupe faasili i le Malo. 

al. Faatusatusaga ma tausaga ua tuanai 
 

E iai ni paleni o tausaga ua mavae ua toe suia ina ia mafai ona fai ni faatusatusaga talafeagai ma paleni o 

le tausaga nei. E le o iai se aafiaga o tupe faasili po o tupe faavae o le tausaga talu ai i ia suiga o paleni 

faatusatusa. 

am. Tulafono, faauigaga ma suiga i tulafono ua faalauaiteleina ae lei faaaogaina  
 

O Tulafono fou mautu, suiga ma faauigaga na tuuina mai e le Komiti Faatonu o Tulafono Faatausitusi Faa-

va-o-malo ua faalauiloa faalauaitele mai. O nei Tulafono fou e faamalosia mo vaitaimi faatausitusi e amata 

mai po o le maea o le aso 1 Aperila 2008 po o vaitaimi i tua mai ae le i faaaogaina muamua e le 

Faalapotopotoga. 

E le i faaaogaina lava:    

• Suiga i le Tulafono faatausitusi faa-va-o-malo 1: O le tapenaga o Faamatalaga o Tala o Tupe e pei ona 
faamalosia mo vaitaimi o lipoti e afua mai po o le maea ai o le aso 1 Ianuari 2009 – O le Tulafono Faatausitusi 
Faa-va-o-malo toe iloilo 1, e manaomia ai le pisinisi ina ia tuu eseese pe faailoa eseese uma mai suiga i 
tupe faavae e aafia ai le e ana, mai i suiga i tupe faavae e le aafia ai le e ana. O suiga uma i tupe faavae e 
le aafia ai le e ana (auiliiliga o tupe maua) e manaomia le tuuina mai i se faamatalaga e tasi, faamatalaga 
auiliili o tupe maua po o ni faamatalaga e lua (faamatalaga o tupe maua, ma le faamatalaga auiliili o tupe 
maua. O vaega o faamatalaga auiliili o tupe maua, e le o faatagaina ona tuuina mai i totonu o suiga i tupe 
faavae. O lo o tau faamautu e le Pulega le aafiaga o lenei tulafono i luga o faamatalaga o tala o tupe. 

3. Faatonutonuga o aafiaga tau tupe 

 
3.1 Vaega o aafiaga o tau tupe  

 
O galuega a le Faalapotopotoga e oo atu ai i le tele o aafiaga tau tupe: aafiaga tau maketi (e aofia ai aafiaga 
o tupe fesuiai, aafiaga o tau fefaatauai o tului, aafiaga i tului o tupe maua ma tupe totogi, ma aafiaga i tau o 
oloa ma auaunaga), aafiaga tau aitalafu ma aafiaga o le le mafai ona totogi o aitalafu. O le polokalame 
faatonutonu aoao a le Faalapotopotoga mo aafiaga e faamamafa i le tulaga le mautonu o maketi faaletupe, 
ma taumafai e faaitiitia faafitauli e ono tutupu i gaioiga faapisinisi a le Faalapotopotoga. 

 

O faatonutonuga o aafiaga e faatino e le pulega i lalo o faiga faavae na pasia e le Komiti Faatonu. O le 

Komiti e saunia taiala tusitusia mo le faatonutonuina aoao o aafiaga, faapea faiga faavae tusitusia e puipuia 

ai vaega maoti, e pei o aafiaga tau fesuiaiga o tupe, aafiaga tau tupe tului, aafiaga tau aitalafu, ma le teuina 

po o le faafaigaluegaina o ni tupe faasili. 

Aafiaga tau maketi 

Aafiaga tau tupe tului 

O aafiaga tau tupe tului o le le tumau lea o le tau ma paleni o aseta ma noataga a le Faalapotopotoga e 

mafua mai suiga i fua o tupe tului i le maketi. E iai aitalafu a le Faalapotopotoga e afua mai ai tului 

(nonogatupe i le malo ma lisi o meatotino) e tumau le pasene fuafaatatau o latou tului. O nonogatupe e 

faamatuu atu i pasene tumau e oo atu ai le Faalapotopotoga i aafiaga tau tupe tului i o latou tau fefaatauai. 

O le tulafono a le Faalapotopotoga le tausisia o le 100% o ana nonogatupe i pasene tumau. 

E leai ni aseta e maua mai ai ni tului maoae a le Faalapotopotoga. O lona uiga o tupe maua ma tupe faaaoga 

a le Faalapotopotoga faapea ana tupe maua ma tupe totogi e matua tutoatasi mai suiga i pasene tului i le 

maketi. 

Aafiaga tau tupe fesuiai  

O aafiaga tau tupe fesuiai o le aafiaga mai le le tumau o tau o aseta ma noataga po o tupe maua ma tupe 

faaaoga a le Faalapotopotoga e tusa o suiga i tau o tupe faaliliu. E oo atu le Faalapotopotoga i aafiaga tau 

tupe fesuiai e afua mai i ni fefaatauaiga o lo o i tupe/tala a isi atunuu. E le o iai se puipuiga mo se aafiaga 

ogaoga tau tupe fesuiai i faiga faavae a le Faalapotopotoga.  

Iloiloga Ma’aleale 

 

Aafiaga i tau o oloa ma auaunaga 

E le i oo lava le Faalapotopotoga i se aafiaga ogaoga i tau o oloa ma auaunaga. 

Aafiaga o le le mafai ona totogi atu o aitalafu 

O le aafiaga o le le mafai ona totogi atu o aitalafu, o le leai o se mafai tau tupe e faamalieina ai noatiaga 

faaaitalafu.  O le matafaioi laualuga mo le faatonutonuina o ia aafiaga e pau tonu i le komiti faatonu, o e 

latou te fausia se auivi talafeagai mo le faatonutonuina o ia aafiaga mo le pulea lelei o faatupega i vaitaimi 

pupuu, feololo ma vaitaimi uumi, ma mea manaomia i tulaga o le le mafai ona totogi aitalafu. E faatonutonu 

e le Faalapotopotoga aafiaga tau aitalafu ua le mafai ona totogi atu e ala i le lava pea o faaagaaga, tupe 

ma faaagaaga faanonogatupe, faaauau pea o le vaaiga lelei o taumatega faapea tulaga tau tupe maua ma 

tupe totogi tonu lava, aemaise le tau faatusatusaina o faamatalaga tau matua o aseta ma noataga.  

 

Faaagaga taumate tau aitalafu ua le mafai ona totogi i le aso 30 Iuni 2022 o lo’o i lalo: 

 
 
O lo o auiliili atu i lalo aseta ma noataga tau tupe a le Faalapotopotoga i vaevaega talafeagai tau matua e 

fua i luga o vaitaimi o totoe i le faamatalaga o tupe faavae, aseta ma noataga i le aso faakonekarate e matua 

ai. O paleni o lo o faaalia atu i lalo, o tupe maua ma tupe totogi faakonekarate e leai se faaitiitia. O paleni e 

matutua i totonu o le 12 masina e tutusa ma o latou tau totoe, talu ai e leai se aoga tele o se faaitiitiga o tau. 

 

 

 
Aafiaga tau aitalafu  

O aafiaga tau aitalafu e faatatau i le le mafai e le isi paaga faakonekarate ona totogi ana noatiaga e oo atu 

ai i le gau o le Faalapotopotoga. O konekarate tau tupe e mafai ona oo atu ai le Faalapotopotoga i le 

faamamafaina o aafiaga tau aitalafu e aofia ai tupe i le faletupe ma teugatupe faavaitaimi pupuu ma aitalafu 

totogi mai i luga o fefaatauaiga.  

E tuuina e le Faalapotopotoga ana tinoitupe ma ana teugatupe faavaitaimi pupuu i faletupe ma 

faalapotopotoga tau tupe tumaoti e lelei ona tulaga faaaitalafu, ma tau faaitiitia le aitalafu i se faletupe e tasi 

e tusa ai ma tulafono faavae tau faatonutonuga o tupe e pasia e le komiti faatonu. 

E fai si tele o aitalafu totogi mai ia i latou o faaaogaina le eletise. O le fuafuaina faaauau o aitalafu e faia i luga o tulaga 

tau tupe o e o lo o nofo aitalafu mai. 

E maoae tele aafiaga tau aitalafu e oo atu ai le Faalapotopotoga i vaega o lo o faaaogaina le eletise.  O le 

mamafa o aafiaga tau aitalafu e faamatalaina o tupe maua mai i e faaaogaina le eletise e sili atu i le 5% o 

le aofaiga o tupe maua. E aofia i totonu o eletise faatau atu e $111,029,780 miliona (2022: $107,463,249) 

o tupe maua e $9,992,680 miliona (2022: $9,671,692) po o le 9% o le aofai o tupe maua uma mai e o 

faaaogaina le eletise. 

O tau totoe o aseta tau tupe ua faamauina i faamatalaga o tala o tupe, ua toese mai ai faaitiitiga, o le 

maualuga lena o le oo atu o le Faalapotopotoga i aafiaga tau aitalafu e aunoa ma le amanaiaina o le tau o 

se tulaga tau malupuipuia. 

3.2 Faatonutonuga o aafiaga i tupe faavae  

 
O le tulafono faavae a le Faalapotopotoga ia faatumauina pea se faavae mautu tau tupe e faamautinoa ai 

le faaauau pea o ana faatinoga ma auaunaga faapisinisi ma faamausali ai le mautinoa i le aufaisea, o e o 

lo o nofo aitalafu i ai ma tulaga i maketi, ma le mausali o atinae a le pisinisi i taimi o i luma. O le aafiaga o 

tupe faavae i luga o tupe toe totogi atu i le aufaisea e faapea foi ona faamaonia ma e faamauina foi e le 

Faalapotopotoga le manaomia o le faaauau pea o se paleni i le va o tupe maualuluga toe totogi atu e ono 

mafai na faaaitalafu, ma itu e lelei ai ma se tulaga tau malupuipuia e mafai ona gafatia e le tulaga o iai tupe 

faavae.  

O le faatulagaga o tupe faavae a le Faalapotopotoga e aofia ai aitalafu pei ona iai i le faamatalaga 27, o 

tinoitupe ma fesoasoani faatupe faavae mai le Malo, faaputugatupe faaagaaga mai le toe fuafuaina o tau o 

meatotino ma tupe faaputuputu pei ona faaali atu i faamatalaga 22, 25 ma le 26. 

O tulafono faavae a le Faalapotopotoga e faatatau i faatonutonuga o tupe faavae e toe iloilo pea e le komiti 

faatonu. I le tutusa ai ma isi i le saunia o ia auaunaga, e vaavaaia e lenei faapotopotoga tupe faavae i luga 

o le pasene o aitalafu. O le faamoemoe tulimatai a le Faalapotopotoga i lana pasene o aitalafu e 20% i le 

35% e maua mai o se vaega totoe o aitalafu agai i tupe faavae. E le i iai ni suiga tetele i le faatonutonuga o 

tupe faavae a le faapotopotoga i totonu o le tausaga 

O le pasene o aitalafu i le faaiuga o le tausaga o lo o i lalo: 

 

 
(i)  O aitalafu ua faamatalaina o nonogatupe i vaitaimi uumi ma pupuu ua auiliili atu i le faamatalaga 27. 

 (ii) O tupe faavae e aofia ai fesoasoani faatupe faavae, faaputugatupe faaagaaga mai le toe fuafuaina o tau 

o meatotino ma tupe faaputuputu.  

3.3 Taumatega o tau fefaatauai 

 
O tau totoe toese le faaagaaga mo se faaletonu o aitalafu totogi mai, faapea aitalafu totogi atu ua manatu e 

tau tala tutusa ma o latou tau fefaatauai.  

4. Matematega ma manatu taua faatausitusi  

 
O le tapenaga o faamatalaga o tala o tupe ina ia o gatasi ma Tulafono Faatausitusi Faa-va-o-malo (IFRS) e 

moomia ai le pulega ina ia faia o latou manatu ma faatatau e aafia ai le faaaogaina o tulafono faapea aofaiga 

ua ripotia o aseta ma noataga, tupe maua ma tupe faaalu. O faatatau ma o latou faamatalaga fesootai na faia 

e fua mai luga o malamalamaaga o mea ma taimi ua tuanai ma isi vaega talafeagai. O nei faatatau ua fausia 

mai ai manatu e uiga i tau ma aoga o aseta ma noataga, i le le maua mai i isi ala. O iuga sa’o e ono eseese 

mai ia faatatau. 

O faatatau ma manatu faavae e toe iloilo atili pea. Soo se suiga i faatatau e faamaonia i totonu o le tausaga pe 

afai e aafia na o le tausaga lena, po o tausaga foi i le lumanai pe afai e aafia ai tausaga na. I le faatinoina o 

faavae faatausitusi a le Faalapotopotoga, ua faia ai e le pulega manatu ma faatatau e iai lo latou aafiaga taua 

tele i aofaiga ma paleni ua faamaonia i nei faamatalaga o tala o tupe, e pei ona i lalo. 

O lo o faatinoina e le Faalapotopotoga se galuega tele i le faasoasoaina atu o le eletise e aofia ai le anoanoai 

o galuega laiti mo vaega o aseta ma masini taitasi. O nei masini e fai ma sui i lalo o polokalame faaleleia atili 

ma le tausia o ia vaega ina ia tausisia ma o gatasi pea ma fuafuaga faatonutonu ua pasia. O tau e fesootai ma 

le faamauina ma le tulimataiga o vaega taitasi ua toe sui ma aveese, e matua tele atu i faamanuiaga e maua 

mai ai. Na taumate e le pulega aofaiga ma tau totoe o vaega ua toe suia i totonu o vaitaimi faaleripoti. O ni sese 

i faatatau i ia suiga e toe faasao i le isi toe fuafuaga o tau o meatotino e sosoo ai, ma e le se tulaga maoae 

(faaletausaga pe faaputuputu) e tusa ai ma tupe faasili ua ripotia po o tau totoe o le galuega.  

 2023 2022

$ $

Aitalafu (i) 116,296,542     114,068,832     

toese Tinoitupe ma teugatupe faavaitaimi pupuu (5,734,945)        (58,215,110)      

Toega o aitalafu 110,561,597     55,853,721       

Tupe faavae (ii) 251,473,050     308,096,551     

Pasene o Toega o aitalafu agai i tupe faavae 44% 18%

 E tuuina atu e le Faalapotopotoga pili moli faalemasina ia i latou o faaaogaina le eletise. Mo malosiaga 

faaeletise faatau atu i totonu o Iuni 2023 ae pili i a Iulai 2023, na taumate e le Pulega le tupe maua ae le i 

totogiina mai, i le faaiuga o le tausaga. O tupe maua e le i totogiina mai na galueaina e faaaoga ai le fuafaatatau 

o le KWH o le aso na faaaoga i a Iulai, o se taumatega o le aofaiga o aso e le i totogiina mai e fua i aso eseese 

o faitauga ma le tau tuufaatasi e faamauina ai tupe maua e le i totogiina mai i le faaiuga o le tausaga. Ae peitai, 

e pei ona fua le tupe maua e le i totogiina mai i luga o faatatau tuufaatasi, e mafai ona ese mai ma le tupe 

tonu na maua mai le tupe maua na taumate. O tupe maua e le i totogiina mai ua faamauina i le piriota lenei, e 

toe faafoi mulimuli ane i le piriota faaletupe e sosoo ai e faapaleni ai tupe maua ua aoina e faatatau i le piriota 

lenei. Silasila i le faamatalaga 2(k) Tupe maua.  

O meatotino tumau, o aseta mo se taimi umi e faaitiitia i le umi o o latou aoga. O le umi e faaaoga ai, e fua i 
luga o faatatau a le pulega o le umi o le taimi o le a maua mai ai tupe maua mai ia aseta. O tau o meatotino e 
le o iloa le umi o le taimi e faaaoga ai, e iloilo i tausaga taitasi mo ni faaletonu. 

Afai o ola faaaogaina faaletamaoaiga ua umi atu ma se tausaga e tasi i totonu o le piriota faaiuina 30 Iuni 2023 
(faaletausaga), ona faaitiitia lea e le Faalapotopotoga i le latalata i le $2,147,205 e maualalo ai pe afai ua umi 
atu i le tausaga e tasi lona faaaogaina pe latalata i le $1,811,318 e maualuga ai pe afai o le umi e faaaoga ai 
e i lalo ane o le tasi le tausaga. 

 

5. Malosi faaeletise faatau atu  

O auiliiliga o malosi faaeletise faatau atu ma tupe faasili o lo o faamanino atu i lalo:  

 
 
6. Faamatalaga e faatatau i vaevaega tau maketi 

O le aofaiga o eletise faatau atu ua vaevaeina i vaega tau maketi e pei ona faamanino atu i lalo:   

 

7. Isi Tupe Maua 
O le aofaiga o eletise faatau atu ua vaevaeina i vaega tau maketi e pei ona faamanino atu i lalo: 

8. Totogi o Suetusi 
O le totogi o suetusi mo le tausaga ua faamanino atu i lalo:  

 

9. Tau patino na faatau mai ai  le eletise mo le faatauina atu 
O tau patino na faatau mai ai le eletise mo le faatauina atu o loo faamanino atu i lalo: 

 
 

10. Tau ma tupe faaalu mo le faatauina ma le faasoasoaina atu o le eletise 
Tau ma tupe faaalu mo le faatauina ma le faasoasoaina atu o le eletise o loo faamanino atu i lalo: 

 
 

11. Toega o tupe tului ma tupe totogi i faletupe 
O toega o tupe tului ma tupe totogi i faletupe o loo faamanino atu i lalo: 

 
  



LIPOTI FAALETAUSAGA FAALAPOTOPOTOGA MALOSI FAAELETISE 2022 - 2023 

 
32 

 

12. Totogi o tagata faigaluega 

O totogi o tagata faigaluega o loo faamanino atu i lalo: 

 
 
O le aofaiga masani o tagata faigaluega i le tausaga e 310 (2022: 310) 

 

13. Totogi o Faatonu ma Pulega 
i. Faatonu 

O Faatonu o le Faalapotopotoga i totonu o le tausaga faaletupe e aofia ai: 

Pepe Fiaailetoa Christian Fruean (Taitaifono a le Komiti Faatonu) 
Vaai Lealaiauloto Polataivao Simon Potoi (Sui Faatonu) 
Tuautu Semau Ross Peters (Sui Faatonu) 
Fuaimapoao Beth Onesemo Tuilaepa (Sui Faatonu) 
Nuulopa Pereira Hill (Sui Faatonu) 
Toleafoa Douglas Creevey 
Tapuala Letoa Ulupale Fuimaono  
Faumui Tauiliili Iese Toimoana (Sui Faatonu) 

 
O totogi o Faatonu na totogi atu i totonu o le tausaga e $77,775 (2022: $94,856). E $15,843 (2022: $27,961) 

le aofaiga o tupe na faaalu i Faatonu. O Faatonu e filifilia mai Faalapotopotoga ma Matagaluega a le Malo 

latou te mauaina se totogi tau faatonu peitai ua le toe maua ni alauni o fonotaga. O lo o faamanino mai e 

tulafono a le Malo o totogi o Faatonu e $18,500 i le tausaga, $22,500 mo le taitaifono. 

ii. Totogi o le Pulega Autu 
O totogi o le Pulega Autu i totonu o le tausaga o loo faamanino atu i lalo: 

 
 

14. Tau Faaitiitia ai Lisi o Meatotino 

 
 

15. Tau Faaitiitia ai Meatotino (Depreciation) 

 
16. Ai’a e faaaogaina ai Lisi o Meatotino 

Na faaaogaina e le Matagaluega metotia o fesuiaiga ma e le toe fetuunai’a ai faatusatusaga i tausaga ua 

mavae.  Ua tu’uina ma faailoa atu foi e le Matagaluega i totonu ole IFRS16.53, ma faamanino atu i nisi o vaega 

o le tala o tupe.  Aemaise, ua faailoa atu e le Matagaluega auiliiliga o lisi totogiina atu e ese mai isi auiliiliga o 

tupe toe totogiina atu. 

 
Lisi o Meatotino 
O lisi o meatotino oloo faatupeina ile aso na amata ai le lisi faatasi ai ma nisi aitalafu o lisi amata, o ni tau 
amata ile taimi na suia le lisi toese ai ni fesoasoani na maua mai.  E leai se tau o mea faaleagaina sa 
faamauina i le tau o fanau ua iai. 
 
Lisi Totogi Atu 
O lisi totogiina atu oloo fuaina ile taimi nei ile tau tumau ma le fesuisuiai o lisi totogi ina atu ina ua aveesea 
se fesoasoani o lisi e lei totogiina ile faaiuina ole tausaga.  E ui la ina leai se tau faaletupe i luga o feagaiga, o 
lisi totogi oloo tuuina sao e faaitiitia ai lisi totogiina atu.  O nisi suiga o le a faamauina mo lisi fou ma aso fou 
o ia suiga. 

O le aofaiga maualalo o lisi totogi ile lumanai i lalo o faiga faa-lisi oloo totogiina e pei ona taua i lalo; 

O lisi a le Faalapotpotoga oloo ile fogafale tasi ma le lima ile maota o le TATTE.  O loo totogiina le $55,141 

(aofia ai le VAGST) ile masina ile Matagaluega o Tupe e tusa ai ma le maliliega sa faia ma le EPC oloo faamanino 

i totonu o le MOU na amatalia ia 1 Iulai 2012. 

E iai foi se maliliega ma le Pulega o le Malaevalele (SAA) i Faleolo na sainia ile Aso 23 Novema 2016 mo le 

lisiina ole fanua e 20 eka mo atinae malosiaga mai le la e gaosi ai le eletise ise tau e $50,000 ile tausaga e le 

o aofia ai le VAGST. 

O le isi maliliega o lisi ma le Matagaluega o Fanua (SLC) i Tuanaimato sa amatalia ile Aso 15 Me 2018 mo le 

lisiina o le fanua e 19.6 eka ile tau e $4,000 ile eka ile tausaga e le o aofia ai le VAGST. 

O pulega o lisi e pei ona taua i luga o le SAA ma le SLC (fauluuluga o lisi) ua faatulaga mai ai le EPC ile pulea ai 

o lisi ile va o maliliega o lisi mo le atina’eina o malosiaga maua mai le la.  I lea pulega a le EPC ua faamanino 

mai ai le vaevaeina o lisi e pei ona iai le a’ia mai le faauluuluga o lisi.  I le tulai mai ai o le EPC ile puleaina o nei 

lisi ua vaevaeina ma tuuina atu ai i Kamupani Malosiaga maua mai le La o ni lisi galueaina. 

O isi maliliega o lisi ile va o le EPC ma nisi o kamupani e lua oloo gaosia le eletise mai le la (IPP) lea ua i lalo foi 

o lenei faiga faa-lisi.  O nei maliliega ile va ole EPC ma le Green Power sa sainia ile aso 25 Iulai 2014 a’e ole 

Sun Pacific sa sainia ile masina o Iuni 2015 mo le umi e 20 tausaga nei maliliega. 

O loo faatauina mai e le EPC mai le Green Power se aofaiga o iunite e 7.0 miliona kwh ile tausaga mo le $0.70 

ile iunite e tasi oloo aofia ai i totonu le tau ole VAGST.  O lea tau e tuu itiitia ile 0.5% i totonu ole tai lima 

tausaga seia oo ina maea le maliliega e 20 tausaga e pei ona iai. 

A’e ole Sun Pacific oloo latou faataua mai se aofaiga e 3.5 miliona iunite ile tausaga ile tau e SAT$0.55 ile 

iunite ae e le o aofia ai le tau ole VAGST i totonu o lenei tau. 

17. Tau o Galuega Atinae 
O tau o galuega atinae e aofia ai vaega o loo faamanino atu i lalo: 

18. Oloa 
O oloa o loo faamanino atu i lalo: 

 
 
O le tau o oloa mo le faaaogaina i galuega ma le faasoasoaina atu o le eletise e faamauina o ni tupe faaaoga, 

ma o lo o i totonu o ‘tau patino na faatau mai ai eletise faatau atu’, e $4,446,496 (2022: $3,836,940). O le tau 

o suauu ua faamauina o ni tupe faaaoga ma tuu i lalo o ‘tau patino na faatau mai ai eletise faatau atu’, e 

$109,112,493 (2022: $72,312,468). 

19. Fanua, Fale, masini ma meafaigaluega 

20. Aitalafu Totogi mai 
O aitalafu totogi mai o loo faamanino atu i lalo: 

 
O le umi masani faaaitalafu i luga o le faatauina atu o le eletise ma isi mea e ese mai le eletise e 30 aso. E leai 

se tului e faaopoopoina i luga o aitalafu totogi mai mo le 30 aso muamua e amata mai le aso na fua ai le pili. 

A maea lea taimi ae lei totogiina lea aitalafu, ona faaopoopo loa lea o le tului e 2% i luga o so o se paleni mai 

le $10 agai i luga. Ua saunia e le Faalapotopotoga faaagaaga mo aitalafu uma totogi mai e i luga atu o le 90 

aso ona o se malamalamaaga mai le amataga, o aitalafu totogi mai e silia ma le 90 aso e tele lava ina le toe 

maua mai. O aitalafu totogi mai i le va o le 30 ma le 90 aso e saunia le faaagaaga e fua i luga o aofaiga 

taumatemate e le toe maua mai i le faatauina atu o le eletise, e tusa ai ma faafitauli o le le totogiina mai o 

aitalafu i le taimi ua tuanai. 

Ua aofia i totonu o aofaiga o aitalafu totogi mai a le Faalapotopotoga paleni totoe e $953,354 miliona (2022: 

$232,669 million) a i latou ua ova atu ma le aso mulimuli o le tausaga faaletupe, ae le i saunia e le 

Faalapotopotoga se faaagaaga mo ia paleni, ona e leai so latou aafiaga tele ma o lo o iai le faamoemoe e 

mafai ona toe maua mai. O lea tulaga e faatatau i tagata taitoatasi e le o iai se faaletonu i faamaumauga tau 

pili moli. O le faatulagaga o ia aitalafu totogi mai e tusa ma le umi talu ona le totogiina mai, o lo o i lalo:  

Aitalafu e le i totogiina mai ae le’i faaletonu 

 
Fesuiaiga i faaagaaga mo aitalafu le mautinoa 

 

I le sailia o le mafai ona toe maua mai o aitalafu totogi mai, e silasila le Faalapotopotoga i se suiga i tulaga tau 

aitalafu a e o nonofo aitalafu mai, mai le aso na faamautu atu ai le aitalafu i le aso mulimuli o le tausaga 

faaletupe. O le faamamafa o aafiaga tau aitalafu e gata mai ona o le tele ma le le fesootai ma i latou o lo o 

faaaogaina le eletise. E tusa ai ma le finagalo o Faatonu, e talitonu e le toe iai se isi faaagaaga faaaitalafu e 

manaomia i luga atu o le faaagaaga mo aitalafu le mautinoa. 

I le faaiuga o le tausaga i le aso 30 Iuni 2023, o aitalafu totogi mai e $1,881,201 miliona (2022: $995,250 

miliona) ua faaletonu ma avea o se vaega o le faaagaaga mo aitalafu faaletonu e aofia tonu ai tagata taitoatasi, 

e pei ona iai i tulaga faigata tau tamaoaiga faafuasei, ia ma isi lava galuega toe totogi mai. Na toe iloilo ma o 

se vaega o ia aitalafu totogi mai e faamoemoe e toe maua mai. 

 Aitalafu e le’i totogiina mai ua faaletonu 

O le maualuga o le oo atu i aafiaga tau aitalafu i le aso o le ripoti o le tau fefaatauai lea o vaega taitasi o 

aitalafu totogi mai o lo o taua i luga. E le o umia e le Faalapotopotoga se aseta mo le malupuipuiga. 

21. Isi aitalafu totogi mai ma tupe ua vave totogi atu 
O isi aitalafu totogi mai ma tupe faaalu ua vave totogi o loo faamanino atu i lalo: 

 
**   VAGST Totogi mai 
Ona o le EPC e lē o pilia atu le VAGST i ana paaga, ua resitalaina nei le Matagaluega i lalo ole Tulafono ole 

VAGST 2015 e leai se lafoga e aoina ma o lenei Lafoga totogi mai o le a toe mauaina mai lea i le Matagaluega 

o Tupe Maua (MfR) e tau auala mai le toe tuuina atu o pepa Lafoga i totonu o le tai lua masina. 

22. Paleni o Tinoitupe 

 
O paleni o tinoitupe i le faaiuga o le tausaga faaletupe pei ona faaalia i le faamatalaga o tupe maua ma tupe 
totogi e mafai ona faapaleni agai i le faamatalaga o tupe faavae, aseta ma noataga i vaega pei ona aafia: 

23. Teugatupe faavaitaimi pupuu 
O teugatupe faavaitaimi pupuu o loo faamanino atu i lalo: 

 
 
E leai se aso (2022: 365 aso) o le umi e masani ona matua ai teugatupe faavaitaimi puupuu i le tului e leai se 

% (2022: 3.12%) i le tausaga. O le aofaiga e pei ona faamauina ai teugatupe faavaitaimi pupuu i le faamatalaga 

o tupe faavae, aseta ma noataga, e tutusa ma o latou tau fefaatauai. 

Teugatupe Faavaitaimi 

 
O teugatupe faavaitaimi mo se taimi umi ua leai se aso (2022: 731 aso) ma le tului e leai se % i le tausaga 

(2022: 5.00%). 

24. Tupe Faaagaga Faapitoa mo Inisiua a le Faalapotopotoga 

 

25. Tupe faavae a le Malo 
O tupe faavae mai le Malo i totonu o le tausaga na maua mai mo poloketi e pei ona faamanino atu i lalo:  

 

26. Faaputugatupe faaagaga mai le toe fuafuaina o tau o meatotino 

 
O se vaega o le ta’u o faatupugatupe faaagaga mai le toe fuafuaina o tau o meatotino e faamauina i 
faamatalaga o Tala o Isi Tupe Maua (OCI) ile Tala ole Tupe. 
 
O le toe fuafuaina o tau o meatotino sa faatinoina lea e le kamupani o Aon Global Risk Consulting mai 
Ausetalia ia Aukuso 2019 e fua i luga o tau talafeagai o meatotino a le Faalapotoptoga i le Aso 30 Iuni 2019.  
  

27. Nonogatupe 

(i) Nonogatupe i le Malo 
I le tausaga 2002 na fesoasoani atu ai le Malo i le Faalapotopotoga i le toe fetuunaiga o ana nonogatupe e 

$70.77 miliona tala i le Faletupe Atinae o Asia (ADB) e ala i le totogiina sao atu o le nonogatupe i le Faletupe 

Atinae o Asia. Na faia se maliega faanonogatupe a le Faalapotopotoga ma le Malo i le aso 30 Iuni 2001 mo le 

vaitaimi e 20 tausaga e maea i le aso 30 Iuni 2021. O le toe totogiina atu o lea nonogatupe e $5 miliona tala i 

le tausaga i le tului e 5% i le tausaga pe a maea le vaitaimi tuufaasaoloto e 5 tausaga e muta i a Iuni 2007 ae 

na toe faaauau mai i le aso 30 Iuni 2009. Ona o lea, o le a faamauina ai e le Faalapotopotoga le tului mai le 

aso 1 Iulai 2009. E maua e le Malo le aafiaga tau tupe fesuiai i luga o le toe totogiina atu o nonogatupe i le 

faletupe autu o lo o faamatuu maia nonogatupe o le Faletupe Atinae o Asia (ADB). O lenei nonogatupe sa 

mae’a ona totogiina uma ia Mati 2019. 

E leai se isi tupe totogi mo le nonogatupe lea i le tausaga faaletupe lenei, e totogiina ai le nonogatupe faatasi 

ai ma le tului.   

 

(ii) Nonogatupe mo poloketi mo le faalauteleina o auaunaga tau eletise (PSEP) 
O le aso 16 Iuni 2008 na sainia ai e le Faalapotopotoga ma le Malo o Samoa se Feagaiga mo le toe Nonoina 

mai o aitalafu mo le Faatupeina o le Poloketi Faalauteleina o Auaunaga tau Eletise (PSEP). O le tau atoa o le 

Poloketi e tusa ma le $100 miliona tala Amerika. O vaega faatupe o le poloketi faalauteleina o auaunaga tau 

eletise  ma paleni e le i totogiina atu i le faaiuga o le tausaga o lo o faailoa atu i lalo: 

 
 
 
Faalapotopotoga Faatupe 

  
 
Vaega       
Faatupe 

30 Iuni 23  
paleni i  

tupe/tala a 
isi atunuu 

30 Iuni 23 
paleni  i 
tupe/tala 
Samoa 

  $m $m $m 

Faletupe Atinae o Asia (ADB) Nonogatupe ADF US$26.61 US$25.7 ST$60.9 

Faletupe Atinae o Asia (ADB) Fesoasoani ADF US$15.39 US$15.4 ST$37.95 

Faletupe o  Fesoasoani Faa-va-o-
malo a Iapani (JIBC) 

 
Nonogatupe 

 
US$44.75 

¥4,082 .6   
US$44.8 

 
ST$107.9 

Aofaiga o Nonogatupe toe 
totogi atu 

  
US$86.75 

 
USD$85.9 

 
ST$206.75 

Malo o Ausetalia (Aus Aid) Fesoasoani US$8.00 US$7.8 SAT$18.7 

Vaega faatupe e le 
Faalapotopotoga Malosi 

Faaeletise 

  
US$12.00 

 
US$15.43 

 
SAT$39.35 

Aofaiga o faatupega o poloketi  US$106.75 US$109.13 SAT$264.8 

 
O le Feagaiga Faatupe Autu e i le va o le Malo o Samoa ma le Faletupe Atinae o Asia (ADB). O aofaiga o 

nonogatupe ua avea o se vaega o Poloketi Faalauteleina o Auaunaga tau Eletise e $80 miliona tala Amerika. 

O le vaega faatupe e le Faalapotopotoga Malosi Faaeletise e faatupeina mai lava i alatupe fuafua faalotoifale 

a le Faalapotopotoga. O le fesoasoani mai le Malo o Ausetalia e faamauina o se tupe faavae i tusi a le 

Faalapotopotoga (Silasila i le Faamatalaga 22). O le vaega faaopoopo o le feagaiga faatupe e faatatau lea i le 

faatupeina o le Poloketi Faalauteleina o Auaunaga tau Eletise e faamoemoe e faatino mo le isi 8 tausaga e 

sosoo ai ma le faamoemoe e maea i le 2016 ma oloo toe iloiloina ile taimi lenei ma oloo talia lona pasia ina 

mo le faamaeaina ia Aukuso 2018. 

O le faagaioina o tupe i totonu o le tausaga oloo faaliliuina ile iunite (rate) a le ADB ina ia mautinoa ole tupe 

USD oloo o gatasi ma faamaumauga a le ADB oloo faamatuuina atu ai ia nonogatupe. 

O le paleni mulimuli o le nonogatupe ile faaiuga o le tausaga faaletupe e faaliliuina lea ile SAT$ e faaaogaina 

ai le iunite (rate) a le ANZ.  Ua faaaogaina le iunite a le ANZ ona e tutusa ma le SAT$ ole nonogatupe oloo 

noanoatia ai le Matagaluega mo le totogiina ile Malo o Samoa. 

 

27, e. Maualalo le tau o tului i luga o le maketi 
O le tului e 2% i luga o nonogatupe mai le Malo o Samoa ua matauina le “Maualalo o le tau o ia tului” pe a 

fua ile Tulafono Faatausitusi Faa-va-o-malo (IAS) 20 ma le 39 o loo manaomia ai nonogatupe uma e tatau ona 

faamauina ma fu’aina i se tau talafeagai ma e tatau foi i tului ona faamauina i nonogatupe ile tau maualalo o 

ia tului i luga ole maketi.  O le talitonuga a le Komiti Faatonu o Tulafono Faatausitusi Faa-va-o-malo ole 

faamauina o ia tului e faailoa manino mai ai i’a latou oloo faaaogaina Tala o Tupe le taua tele o nei 

faamaumauga.  Peitai, i se faatalatalanoaga ma le Ofisa o Tupe o loo nono mai ai tupe a le malo, o le tau o 

tului e pei ona pasia e le Kapeneta o le tului talafeagai lea mai lea taimi i lea taimi ma ole tau foi lea ole tului 

i luga o le maketi, aua e leai ni a latou tulafono poo ni taiala ua maea faataatitia mo tau o tului ile maketi mo 

ia ituaiga nonogatupe. 

O le tului o nonogatupe mo le tausaga faaletupe e $2,225,562, sa faamauina i totonu o faamatalaga o tupe 

maua ma tupe faaaoga a le Matagaluega. O le pasene o le tului ua pau mai le 6.5% ile 2.0% e pei ona 

faamaonia e le fonotaga a ke Kapeneta Aso 14 Ianuari 2015 pepa FK(15)02 ae sa toe faafoi i tua lenei suiga o 

le pasene ile tausaga 2008.   

Nonogatupe toe totogiina atu  

O le toe totogiina atu o Nonogatupe i le Malo e lua vaega eseese – o le vaega muamua, e toe totogiina atu i 

le umi e 25 tausaga e amata i le 2013 ma le vaitaimi tuufaasaoloto e 5 tausaga i le tului e 2.0% i le tausaga. O 

le vaega lona lua e toe totogiina atu i le umi e 28 tausaga e amata mai i le 2016 e aofia ai le vaitaimi 

tuufaasaoloto e 8 tausaga i le tului 2.0%. Ua mautinoa foi o le tului o le a faaopoopo i le taimi lava e talaina 

mai le nonogatupe 

 

Feagaiga tau tupe 

O le nonogatupe e tatau ona ave i ai le faamuamua nai lo isi aitalafu a le Faalapotopotoga. O isi tulaga tau 

tupe mautinoa lava e manaomia le utagia e le Faalapotopotoga o se vaega o tuutuuga o nonogatupe o le:   

 

 Aitalafu Totogi mai:  O le tausisia pea o aitalafu totogi mai i se maualuga e le sili atu ma le aofaiga o 
tupe maua o le lua masina mai le faatauina atu o le eletise – Ua Le ausia e le Faalapotopotoga pili o 
le 4.93 o le masina po o le i lalo ifo o le masina.  

 Pasene e faatupe e le Faalapotopotoga: (i) mai le 2008 i le 2015, o tinoitupe mai ala faalotoifale e le 
tatau ona itiiti ifo i le 12% o tupe e masani ona faaaoga i le tausaga mo le faatauina mai ma le toe 
faafouina o meatotino tumau – Ua Le ausia e le Faalapotopotoga  le -324% aua o le feagaiga e tatau 
ona le itiiti ifo ma le 12%. (ii) A maea le 2015, o tinoitupe e maua mai ala faalotoifale e le tatau ona 
itiiti ifo o le 20% o tupe e masani ona faaaoga mo le faatauina mai ma le toe faafouina o meatotino 
tumau; 

 Vaega moomia mo le toe totogiina o aitalafu: E le toe iai nisi aitalafu e mafai ona toe nono e le 
Faalapotopotoga pe a le ausia se vaega e 6.2 o tupe faasili e maua mai se taumatega talafeagai o ni 
tupe maua ma ni tupe faaaoga – Ua Le mafai nei e le Faalapotopotoga ona ausia le -3.21 vaega 
moomia mo le toe totogiina o aitalafu i le faaiuga o lenei tausaga faaletupe. 

28. Tupe maua i le Lumanai 
2023 2022

AOTELEGA $ $

Paleni taimi nei ma le paleni i tua atu o le 12 masina

Vaega o le taimi nei:

  - (i) Galuega Faatino o Auaunaga Lautele (CSO) 548,503         548,503         

  - (ii) Galuega Faatino o Auaunaga Lautele o le

             Mafuie ma le Tsunami 230,672         230,672         

  - (iii) Malosiaga maua mai le la ma le savili 692,869         692,869         

  - (iv) Po'u ma moli tu auala meaalofa mai Saina 239,018         239,018         

  - (v) Toe faalelei o malosiaga faafouina 2,866,763      2,866,763      

  - (vi) Pepa valuvalu o iunite faatau muamua -                 163,611         

  - (vii) E-vend iunite faatau muamua 580,059         285,373         

  - (viii) Mita poto iunite faatau muamua 674,444         645,430         

5,832,328      5,672,238      

Vaega i tua atu o le 12 masina:

  - (i) Galuega Faatino o Auaunaga Lautele (CSO) 7,724,992      8,273,495      

  - (ii) Galuega Faatino o Auaunaga Lautele o le

             Mafuie ma le Tsunami 2,631,958      2,862,630      

  - (iii) Malosiaga maua mai le la ma le savili 3,503,877      4,196,746      

  - (iv) Po'u ma moli tu auala meaalofa mai Saina 563,194         802,212         

  - (v) Toe faaleleia o malosiaga faafouina 48,739,958    51,606,721    

63,163,980    67,741,805    

Aofaiga 68,996,308    73,414,044    
 

2023 2022

AOTELEGA $ $

(i) Paleni faaitiitia - CSO

Paleni amata 8,821,998       9,370,501          

Faaitiitiga (548,503)         (548,503)           

Paleni faaiu 8,273,495       8,821,998          

(ii) Paleni faaitiitia - CSO Tsunami

Paleni amata 3,093,302       3,323,973          

Faaitiitiga (230,672)         (230,672)           

Paleni faaiu 2,862,630       3,093,302          

(iii) Paleni faaitiitia - malosiaga ole la ma le savili

Paleni amata 4,889,615       5,582,484          

Faaitiitiga (692,869)         (692,869)           

Paleni faaiu 4,196,746       4,889,615          

(iv) Paleni faaitiitia - po'u ma moli tu auala mai Saina

Paleni amata 1,041,231       1,280,249          

Faaitiitiga (239,018)         (239,018)           

Paleni faaiu 802,212          1,041,231          

(v) Paleni faaitiitia - faaleleia o malosiaga faafouina

Paleni amata 53,707,441     56,574,204        

Tau faaopopo ile tausaga

Faaitiitiga (2,866,763)      (2,866,763)        

Paleni faaiu 50,840,677     53,707,441        

(vi) Paleni faaitiitia - Pepa valuvalu iunite

        faatau muamua

Paleni amata 163,611          163,611             

Faaitiitiga (163,611)         -                    

Paleni faaiu -                  163,611             

(vii) Paleni faaitiitia - E-vend

Paleni amata 285,373          189,603             

Faatau ile tausaga 40,792,716     36,424,516        

Faaitiitiga (40,498,029)    (36,328,746)      

Paleni faaiu 580,059          285,373             

 
 

 
i. O loo faatinoina e le Faalapotopotoga galuega mo le polokalame faagasolo a le Malo o Samoa mo le 

faaeletiseina o nuu ma alaalafaga i tua.  O tupe faaalu mo nei galuega e toe faaola mai e le Malo, ma pe 
a maua mai nei tupe, ona faamauina lea o se noataga i le lumanai ma e faaitiitia i tupe maua e tutusa ma 
tausaga ma fua o loo faaitiitia ai ia meatotino. 

ii. I le 2011, sa faamaonia le $2.4 miliona tupe toe faaolaina mai i le faaeletiseina o galuega na faaleagaina 
i le Tsunami.  O lenei tupe mai le Malo ua faamauina foi o se noataga i le lumanai ma e faaitiitia I tupe 
maua e tutusa ma tausaga ma fua o loo faaitiitia ai ia aseta. 

iii. O le fesoasoani mo le poloketi o malosiaga maua mai le la ma le matagi sa faatupeina e Ausetalia (Ausaid) 
ua faamauina i aseta ma tupe maua ile lumanai ma e faaitiitia i faamatalaga o tupe maua ma tupe faaalu 
e faaaogaina ai tausaga ma fua oloo faaitiitia ai aseta. 

iv. O le fesoasoani o po’u ma moli tu auala mai Saina sa faaauala mai le Matagaluega o Punaoa Faanatura 
ma Siosiomaga (MNRE) ua faamauina o Aseta ma Tupe maua ile lumanai ma o loo faaitiitia i faamatalaga 
o tupe maua ma tupe faaalu e faaaogaina ai tausaga ma fua oloo faaitiitia ai ia aseta 

v. O lenei fesoasoani e faasino i le poloketi malosiaga faafouina o le toe faaleleia o afi vai (REDPSRP) oloo 
faagasoloina nei.  O le a faaitiitia tau o lenei fesoasoani pe a maea le fausiaina o lenei poloketi ma tuuina 
atu ile resitala o aseta. 

29. Faaagaga ma aitalafu totogi atu 
Faaagaga ma aitalafu totogi atu ua faamanino atu i lalo: 

 
O aso livi e le i faaaogaina na faamauina o se tupe faaaoga mo le tausaga nei i faamatalaga o tupe maua ma 

tupe faaaoga e $327,156 tala (2019: $396,673). 

30. Faaagaga o Vaegatupe mai Tupe Faasili e totogi atu i le Malo 
 

 
 

31. Faatupeina o galuega o auaunaga tautele  
Tupe toe faaolaina mai le Malo mo le faatupeina o galuega o auaunaga lautele (CSO) ua faamanino atu i 
lalo:  

 

O le faatupeina o galuega o auaunaga lautele o loo faaaluina mo galuega masani o loo faamauina o se tupe 

maua i totonu o faamatalaga o tala o tupe maua ma tupe faaaoga ma faatusatusa i tupe na faaaogaina.  O le 

faatupeina o galuega o auaunaga lautele ua faaaluina mo aseta o loo faaitiitia i tupe maua e faaaogaina ai le 

fua e pei ona faaitiitia ai meatotino. 

32. Tupe Faaagaga mo ana lava Inisiua 
 
O le FK (15) 23, lea sa amataina ai loa se vaega tupe faaagaga mo inisiua aua aseta a le faalapotopotoga.  Sa 

amata I le $1.5m ae sa toe faaopopoina ma tulai mai ai i le $5m ina ua pasia ile fonotaga a le Komiti Faatonu 

Aso 22 Oketopa 2015 i le toe iloiloina o le paketi mo tala fuafua o tupe mo le tausaga faaiuina 30 Iuni 2016, 

ona o se atugaluga i le komiti faatonu i se aafiaga o meatotino a le Faalapotoptoga.  Sa pasia foi le faaagaga 

faaopopo e tai $2.5m i tausaga taitasi. 

33. Noataga mo tupe faaalu 

Noataga mo tupe faaalu ua faamanino atu i lalo: 

 
 

34. Noataga e ono alia’e mai 
O loo iai se mataupu faasolitulafono faasaga i se tasi o tagata sa faigaluega ile lala i Savaii, Rita Matamua, ma 

o lenei mataupu oloo ua iai nei ile Ofisa o le Loia Sili. 

 

35. (a)  20% tuuitiitia ai le Tau o le Eletise 

Ina ua pau i le 20% le tau ole eletise amata faamamaluina i le Aso 1 Novema 2021 e pei ona iai le FK (21)43, 

sa lē mafai e le Faalapotoptoga ona ausia ana tau masani mo galuega faatino mo le gaosiina ole eletise. A’e 

le gata i lea, sa lē mafai foi ona faia suiga i masina taitasi o le tau i vaega o suauu (Energy Charge) e pei ona 

masani ai e fua i le tau o le suauu aemaise le eletise oloo faatauina mai i kamupani tumaoti oloo gaosia le 

eletise mai ave o le lā. Sa siitia maualuga le tau ole suauu mo le tausaga faaletupe i le 30% pe a faatusatusa 

ile tausaga ua mavae ma o se vaega sa le mafai ona ausia le gaosiina o le eletise mai afi vai pe a faatusatusa 

ile paketi sa faapena ona suitulaga mai le eletise oloo gaosiina mai afi suauu.  Ma i lona taunuuga, sa 

faaaogaina ai loa e le Faalapotopotoga ana tupe sa faaleoleo mo atinae o aseta tetele ina ia ausia le totogiina 

o tau ua oso maualauga, ina ua le mafai ona tuuina atu nei tau i paaga masani a le Matagaluega.  Ma o se 

tulaga ogaoga lea ua aafia ai le tulaga tau tupe i le Faalapotopotoga. 

(e)  Popolega i lona Faaauauina – Faaliliuina le Tulaga Vaivai 

Sa faamauina le gau e ($54.8) miliona a le Faalapotopotoga i le tausaga faaletupe faaiuina 30 Iuni 2023, mai 

lena aso, o le tulaga a le Faalapotopotoga e ono toefaaliliuina ai le tulaga vaivai ua matua pa’u maualalo.  O 

tupe ile Faletupe e $5.9m ma aitalafu toe totogi atu e $19.6m ($13.7) miliona.  O se taunuuga, oloo atagia 

mai ai le le mafai e le Faalapotopotoga ona totogi ana aitalafu toe totogiina atu.  O faiga faaiuga o tulafono a 

le malo i luga o tau ole eletise oloo matua aafia ai le faatinoina o auaunaga a le Faalapotopotoga ma oo atu 

ai le Faalapotopotoga i se laasaga e fesiligia ai lona agavaa i le faaauauina. 

36. Mea na tutupu i tua mai  

I le FK (23)25, o le 20% o le tau e faaitiitia ai le eletise sa faamutaina ile Aso 1 Iulai 2023 mo na o ofisa, 

matagaluega ma faalapotopotoga uma a le malo.  O isi uma paaga e pei o pisinisi tumaoti o le a faamutaina 

le 20% o le tau faaitiitia ole eletise i le Aso 1 Novema 2023 a’e o le lautele o aiga i le mamalu o le atunuu o le 

a tumau ma faaauau ai pea i le tau ole eletise oloo iai i le taimi nei. 

 

I le masina foi o Iulai 2023, sa faatauina ai e le Faalapotopotoga se tasi o kamupani tumaoti oloo gaosia le 

eletise mai le la (IPP) i se tau e US$2.18 miliona tupe Amerika.  O le faatauina o lea kamupani ua taofia ai se 

feeseeseaiga umi mai le taimi ua tuanai ile tau e faatauina mai ai le eletise, aemaise ua aveesea ai le tau 

maualuga sa iai mai nei malosiaga faafouina.  O le faatauga o lenei kamupani sa pasia e le Kapeneta i lana FK 

(23) Faapitoa 04. 

 


